
პუბლიკაცია მომზადდა აღმოსავლეთ ევროპის მრავალპარტიული დემოკრატიის ცენტრის (EEC-

MD) პროექტის ფარგლებში, რომელიც ხორციელდება ნაციონალური ფონდი დემოკრატიისთვის 

(NED)  ფინანსური მხარდაჭერით. პუბლიკაციის შინაარსზე სრულად პასუხისმგებელია ავტორთა 

ჯგუფი და შესაძლოა, რომ იგი არ გამოხატავდეს აღმოსავლეთ ევროპის ცენტრი მრავალპარტიული 

დემოკრატიის (EECMD) და ნაციონალური ფონდი დემოკრატიისთვის (NED) მოსაზრებებს.

ავტორები:
ბორის გროზოვსკი - ჟურნალისტი;
დავით დარჩიაშვილი - ილიას სახელმწიფო უნივერსიტეტის პროფესორი 
(რუსეთის კვლევის ცენტრი). 

პოსტსაბჭოთა საქართველოში ხელისუფლების 
პირველი მშვიდობიანი ცვლილების შემდეგ, 
გასული ათწლეულის მანძილზე ქვეყანა 
დემოკრატიული პოლიტიკური წესრიგის 
პრინციპებს კიდევ უფრო მეტად დაშორდა. 
იმისათვის, რომ მაქსიმალურად გაეზარდა 
საკუთარი ძალაუფლება, მმართველმა 
ჯგუფმა საქართველოს ევროატლანტიკურ 
ინსტიტუტებში გაწევრების პროცესი ბოლო 
წლებში, ფაქტობრივად, გაყინა და კრემლს 
უფრო და უფრო უახლოვდება. გაძლიერდა 
ზეწოლა ოპოზიციონერ პოლიტიკოსებსა და 
ოპოზიციურ პარტიებზე, დამოუკიდებელ 
არასამთავრობო ორგანიზაციებსა და 
მედიაზე, რადგან ხელისუფლება  ცდილობს 
პოლიტიკური ოპონენტების დემონიზებას. 

ამ პროცესში მმართველი ჯგუფი აქტიურად 
იყენებს იმ მეთოდებსა და ტექნიკას, რომელთა 
დახმარებითაც პუტინმა რუსეთში საკუთარი 
ძალაუფლება გააძლიერა. უფრო რბილი 
ფორმით და საქართველოს მოქალაქეთა 
პოლიტიკურ ორიენტაციაზე დაკვირვებით 
(მათი უდიდესი ნაწილი ევროინტეგრაციას 
ემხრობა), ბიძინა ივანიშვილი და მისი გუნდი 
საქართველოში „სუვერენული დემოკრატიისა“ 
და, გარკვეულწილად, ავტოკრატიის 
მახასიათებლებს ნერგავენ. ამას ხელი შეუწყო 
ივანიშვილის რუსეთთან ურთიერთობამ. 
მისი „ჩრდილოვანი“ ხელმძღვანელობით, 
საქართველო მოსკოვისთვის სასარგებლო 
პოლიტიკას ატარებს - იმ მასშტაბით, 
რამდენადაც საქართველოს მოქალაქეები 
ამის „ნებას დართავენ".

სტატია იმ სტრატეგიებს შორის 
პარალელებს განიხილავს, რომელთაც 
პუტინი იყენებდა რუსეთში ძალაუფლების 
გასამყარებლად და საქართველოს 
მმართველი ჯგუფიც მიმართავს. პუტინიც 
და ივანიშვილიც ქვეყანაში ყველა საკვანძო 
თანამდებობას „თავიანთ ადამიანებს“ 
სთავაზობენ, მეგობრული კაპიტალიზმისა 
და სახელმწიფოს მიტაცების პრინციპებზე 
დაყრდნობით. ეს ივანიშვილს საშუალებას 
აძლევს, ქართული პოლიტიკა ოფიციალურ 
პოსტებზე ყოფნის გარეშე  აკონტროლოს. 
ორივე ლიდერი ოპოზიციისა და 
დამოუკიდებელი მედიის ლიკვიდაციას 
ცდილობს (პუტინმა მიზანს წარმატებით 
მიაღწია, ივანიშვილმა ჯერჯერობით - 
ნაწილობრივ). 2010-იან წლებში პუტინმა 
რუსეთში დამოუკიდებელი არასამთავრობო 
ორგანიზაციები გაანადგურა. ამჟამად 
მმართველი ჯგუფი საქართველოში ეძებს გზას 
მსგავი ქმედებისთვის. 

პუტინისა და ივანიშვილის სტრატეგიის 
კიდევ ერთი მსგავსება ახალგაზრდებზე 

თავდასხმაა, რადგან ორივე რეჟიმის 
ოპოზიციის ხერხემალს სწორედ 20-30 
წლის თაობა წარმოადგენს. ახალგაზრდობა 
ნაკლებად ოპოზიციური რომ გახდეს, 
ხელისუფლება კრძალავს უნივერსიტეტებში 
აკადემიურ თავისუფლებას  და  აძლიერებს 
პატრიოტულ განათლებას (რაც გააკეთა 
პუტინმა და საქართველოს მმართველ 
გუნდსაც სურს). ივანიშვილის გუნდი უფრო 
წარმატებული იყო სასამართლოების 
კონტროლის თვალსაზრისით: რუსეთის 
მსგავსად, ისინიც ხელისუფლებისთვის 
სასურველ გადაწყვეტილებებს იღებენ.

რუსეთის მსგავსად, დასავლეთი საქართველოს 
ხელისუფლებამაც საკუთარი ქვეყნის 
მტრად და ეროვნული სუვერენიტეტის 
საფრთხედ გამოაცხადა. რუსეთში მას 
პირდაპირ ეომებოდნენ, საქართველოს 
ხელისუფლება კი მეტად ფრთხილობს 
და ცდილობს დარწმუნოს ამომრჩეველი, 
რომ ზოგიერთი დასავლური ინსტიტუტი და 
მისი  წარმომადგენელი პატივს არ სცემს 
საქართველოს და  მისი ომში ჩათრევა უნდა. 
ქართულ პროპაგანდას კრემლის მიმართ შიში 
(თუ საქართველო  რუსეთისთვის მიუღებელ 
პოლიტიკას გაატარებს, შესაძლოა კვლავ 
შეუტიოს საქართველოს) და მმართველი 
გუნდის მიერ ძალაუფლების შენარჩუნების 
სურვილი განსაზღვრავს (ქვეყანა, რომელმაც 
უარყო ხელისუფლების დემოკრატიული 
გადაცემის პრინციპი, ევროკავშირს ვერ 
შეუერთდება). რუსეთის დამშვიდების 
მცდელობით, ქართველი მმართველები თავს 
გვაჩვენებენ, რომ    მორიგი თავდასხმის 
საფრთხე ნაკლებადაა. ამავდროულად, 
ოპოზიციის თავიდან მოშორებით, „ქართული 
ოცნება“ ფაქტობრივად, ბლოკავს ქვეყნის 
ევროინტეგრაციას.

რუსეთში პუტინმა უდავო გამარჯვება 
მოიპოვა, თუმცა საქართველოში  ბრძოლის 
დასრულებამდე ჯერ კიდევ დიდი გზაა. 
ოპოზიცია არ გამქრალა. ოპოზიციური 
პარტიები, დამოუკიდებელი მედია და 
არასამთავრობო ორგანიზაციები აქტიურად 
მოქმედებენ.  

ჩვენ განვიხილავთ სამ სცენარს: 
თუ ყველაფერი კარგად წარიმართა 
(ოპტიმისტური ვარიანტი), საქართველო 
გაატარებს აუცილებელ რეფორმებს და 
ევროკავშირის წევრობის კანდიდატის 
სტატუსს მიიღებს. უკრაინასთან ომში რუსეთის 
დამარცხებამ, რაც გამოიწვევს საქართველოში 
პრორუსული ანტიდემოკრატიული ძალების 
დემორალიზებას, შესაძლოა, მოვლენები 
დააჩქაროს. 

რეალისტური სცენარის მიხედვით, 
„ქართული ოცნება“  ხელისუფლებაში 2024 
წლის არჩევნების შემდეგაც დარჩება, თუმცა 
გარკვეული კომპრომისების სანაცვლოდ. 
ეს არ შეაფერხებს ევროკავშირის 
წევრობის კანდიდატის სტატუსის მიღებას. 
საზოგადოების პოლარიზაცია შემცირდება და 
ქართული პოლიტიკა უფრო პლურალისტური 
გახდება. 

ნეგატიური სცენარის მიხედვით, 
საქართველოში ოპოზიციის მიმართ 
რეპრესიები გაძლიერდება და მნიშვნელოვნად 
გაუარესდება ევროპასთან ურთიერთობა. 
ამ სცენარის სტიმულირება შესაძლებელია, 
თუ რუსეთის რეჟიმი შეძლებს უკრაინასთან 
აგრესიულ ომში სახის შენარჩუნებას, რადგან 
საქართველოს არსებითად სუსტ მთავრობას 
უცხოეთიდან გარკვეული მფარველობა 
სჭირდება.

სტატია ოთხ ნაწილადაა დაყოფილი. პირველ ორში ნაჩვენებია, როგორ მიიყვანეს თანდათანობით 

ბიძინა ივანიშვილმა და „ქართულმა ოცნებამ“ კრიზისამდე ქართული პოლიტიკა  და 2012 

წლის შემდეგ გაზარდეს  ოპოზიციაზე, დამოუკიდებელ არასამთავრობო ორგანიზაციებსა და 

მედიაზე ზეწოლა. მესამე თავში დეტალურადაა აღწერილი ავტორიტარულ რეჟიმზე გადასვლის 

სტრატეგიები, რომლებიც საქართველომ რუსეთიდან შემოიტანა. ისინი მოიცავს: 

(1)   ძირითადი სახელმწიფო პოსტების  მეგობრებისა და კოლეგებისთვის გადაცემას;

(2)   ოპოზიციისა და დამოუკიდებელი მედიის ლიკვიდაციას;

(3)   დამოუკიდებელ არასამთავრობო ორგანიზაციათა ლიკვიდაციას;

(4)   ახალგაზრდების დემონიზებას და უნივერსიტეტებში აკადემიური თავისუფლების 

აღმომფხვრელ ზომებს;

(5)    სასამართლოს გადაქცევას „ჯიბის“ სისტემად, რომელიც უსიტყვოდ ასრულებს 

ხელისუფლების ნებისმიერ სურვილს; 

(6)   დასავლეთის მტრად გამოცხადებას, რომელიც პატივს არ სცემს საქართველოს და 

მისთვის ცუდი სურს. 

საქართველოში მმართველმა გუნდმა ყველაზე დიდ „წარმატებას“ პირველ და მეხუთე პუნქტებში 

მიაღწია. მეორე და მეოთხე სტრატეგიებს ხელისუფლება მხოლოდ ბოლო წლებში იყენებდა. 

საზოგადოება ამ დრომდე ხელს უშლიდა მთავრობას საკუთარი მიზნის მიღწევაში, თუმცა შეტევა 

გრძელდება. უკრაინაში ომის დაწყების შემდეგ მთავრობა მასშტაბურად ახორციელებს მეექვსე 

სტრატეგიას. 

ამ თავის დასკვნაში შეჯამებულია მსგავსება და განსხვავება საქართველოსა და რუსეთში 

არსებულ ვითარებას შორის: მნიშვნელოვანია, რომ ქართული ოპოზიცია და სამოქალაქო 

საზოგადოება რუსულზე გაცილებით ძლიერია, რის გამოც მათი სტრატეგიების კოპირება ხშირად 

წარუმატებელია და წინააღმდეგობა მოჰყვება. ბოლო ნაწილში მოკლედაა აღწერილი მომავლის 

შესაძლო სცენარები.

შ

1991 წელს მიმდინარე მოვლენებისა და 
დამოუკიდებლობის მოპოვების შემდეგ, 
2012 წლის საპარლამენტო არჩევნები 
საქართველოში ხელისუფლების 
მშვიდობიანად გადაცემის პირველი 
პრეცედენტი იყო, რამაც  ქვეყნის 
დემოკრატიული რეიტინგი გააუმჯობესა. 
თუმცა არსებობდა შემაშფოთებელი ნიშნები, 
რომლებიც  გამარჯვებული კოალიცია - 
„ქართული ოცნების“ შემადგენლობასა და 
თავდაპირველ დისკურსს უკავშირდება. 
„ერთიანი ნაციონალური მოძრაობის“ 
წინამორბედი მთავრობა დემოკრატიის 
მშენებლობის მაღალი ნიშნულით არ 
გამოირჩეოდა, ამიტომ ცვლილებების  შემდეგ 
გაჩნდა უფრო პლურალისტური პოლიტიკის 
მოლოდინი. თუმცა დამარცხებული 
ოპონენტისადმი დამოკიდებულება 
და მის მიმართ განხორციელებული 
ქმედებები კანონის უზენაესობის პრინციპს 
ეწინააღმდეგებოდა. 

„ქართული ოცნების“ საარჩევნო პროგრამა 
თავიდანვე მოიცავდა საგანგაშო დაპირებას, 
რომ  საქართველო აღარ იქნებოდა 
დასავლეთსა და რუსეთს შორის უთანხმოების 
ობიექტი. ეს შემაშფოთებელი იყო, 
რადგან წლების მანძილზე  საქართველო 
დასავლეთისკენ ისწრაფოდა და  ნატოსა 
და ევროკავშირში ინტეგრაციის სურვილს 
გამოთქვამდა, რასაც  რუსეთი ყველანაირად 
ეწინააღმდეგებოდა. მსგავს ვითარებაში 
საეჭვო იყო საქართველოსთან დაკავშირებით 
საერთაშორისო დაძაბულობის შემცირება, თუ 
რუსეთის ხელმძღვანელობა უარს არ იტყოდა  
რეგიონში ჰეგემონობის ამბიციებზე ან თავად 
ქვეყანა არ  გადაწყვეტდა, შეეცვალა საგარეო-
პოლიტიკური ორიენტაცია და ჩრდილოელ 
მეზობელს დაახლოებოდა. ვინაიდან 
პირველი სცენარის ნიშნები არ არსებობდა, 
მეორე -რეალისტური და საქართველოს 
დემოკრატიული მომავლისთვის საშიში 
ხდებოდა. 

თუმცა საქართველო აგრძელებდა 
ევროკავშირთან დაახლოებას: 2013 წელს 
ხელი მოაწერეს ასოცირების შეთანხმებას; 
2016 წელს შენგენის ზონაში მიიღეს უვიზო 
რეჟიმი, რაც ახარებდა საზოგადოების 
პროევროპულ სეგმენტს და  შიდა მოვლენების 
მიმართ მათ ყურადღებას ასუსტებდა. ამავე 
დროს, ქვეყანაში მიმდინარეობდა საკამათო 
სამართლებრივი პროცესები, რომლებიც 
მას ევროპული გზისგან სულ უფრო მეტად 
აშორებდა.

ევროპული პერსპექტივის მოჩვენებითი 
ერთგულებით „ქართულმა ოცნებამ“ 

პოლიტიკური ოპონენტების დემონიზების 
დაუსრულებელი კამპანია წამოიწყო. 2012 
წლის საპარლამენტო არჩევნებში გამარჯვების 
შემდეგ, ციხეებიდან ბევრი ადამიანი 
გაათავისუფლეს და „პოლიტპატიმრებად“ 
გამოაცხადეს. ქართულმა არასამთავრობო 
ორგანიზაციებმა, რომლებიც თავიდან 
მათი საქმეების განმხილველ სპეციალურ 
კომისიაში მონაწილეობდნენ, სუბიექტური და 
უსაფუძვლო გადაწყვეტილებების მიზეზით, 
მალევე დატოვეს ეს ორგანო. 

ყოფილი მაღალჩინოსნები  სხვადასხვა 
ბრალდებით გაასამართლეს. მათ შორის, 
პარტიულ საქმიანობაში სახელმწიფო 
სახსრების ბოროტად გამოყენებისთვის, მაშინ, 
როცა „ქართული ოცნების“ ხელმძღვანელობა 
ამ მეთოდს თავადაც წარმატებით 
მიმართავდა. სამთავრობო დაწესებულებებში 
მოეწყო „წმენდა“ იმ საბაბით, რომ შესაძლოა, 
თანამშრომლები  წინა ხელისუფლების 
მხარდამჭერნი ყოფილიყვნენ. სასამართლო 
სისტემის რეფორმა ნაჩქარევად და 
საპარლამენტო პროცედურების დარღვევით 
განხორციელდა -სასამართლოთა ლოიალური 
შემადგენლობის უზრუნველყოფისთვის. 
იდევნებოდნენ და  ინტენსიურ ზეწოლას 
განიცდიდნენ მედიასაშუალებათა 
მფლობელები და/ან მენეჯერები, რომლებიც  
კვლავაც აკრიტიკებდნენ ხელისუფლებას 
(ტელეკომპანია „რუსთავი 2“-ის, „ტივი 
პირველის“, მოგვიანებით, „მთავარი არხისა“ 
და ტელეკომპანია „ფორმულას“ საქმეები). 
2018 წლის საპრეზიდენტო არჩევნების შემდეგ  
საარჩევნო პროცესით მანიპულირება 
გაიზარდა (კერძოდ, ადმინისტრაციული 
რესურსის გამოყენება, ამომრჩეველთა 
დაშინება და ფორმალურ საფუძველზე 
ცენტრალური საარჩევნო კომისიის მიერ 
არჩევნების დამკვირვებელთა საჩივრებზე 
უარი). ამ პროცესებს ხშირად თან ახლდა 
„ქართული ოცნების“ ხელისუფლების 
მაღალჩინოსანთა განცხადებები, სადაც 
ისინი  ზოგიერთ ცნობილ პიროვნებას 
ადანაშაულებდნენ (მათ შორის, ყოფილ  
პრეზიდენტს, მიხეილ სააკაშვილს), რაც 
მათ პოლიტიკურ საქმიანობას ან კრიტიკულ 
პოზიციას უკავშირდებოდა. 

ამავდროულად, საქართველოში უჩვეულოდ 
გააქტიურდნენ ღიად ანტიევროპული და, 
შესაბამისად, პრორუსული პოლიტიკური 
ძალები. აღსანიშნავია, რომ „ქართული 
ოცნების“ ლიდერმა, მილიარდერმა ბიძინა 
ივანიშვილმა ცნობილი ანტიევროპული 
მედიასაშუალება - გაზეთი „ასავალ-დასავალი“ 
ქართული მედიის ფლაგმანად მოიხსენია. 
მმართველი პარტიის დახმარებით, ერთ-ერთმა 

1. არ

ასეთმა ორგანიზაციამ, კერძოდ, „პატრიოტთა 
ალიანსმა“, 2016 წლის საპარლამენტო 
არჩევნებზე საარჩევნო ბარიერის გადალახვა 
მოახერხა. პარალელურად, „ევროპელი 
დემოკრატებისა“ და „რესპუბლიკური პარტიის“ 
ყველაზე პროდემოკრატიულმა ფრაქციებმა  
„ქართული ოცნების“ კოალიცია დატოვეს. 
აღმასრულებელი ხელისუფლება  მხოლოდ 
„ქართული ოცნების“ პარტიის წევრებით ან 
მისი ნომინანტებით დაკომპლექტდა. მანამდე 
კი მთავრობაში იყვნენ კოალიციის სხვა 

ფრაქციათა წარმომადგენლებიც. მთავრობის 
საკვანძო ფიგურები, კერძოდ, პრემიერ-
მინისტრი ირაკლი ღარიბაშვილი და შინაგან 
საქმეთა მინისტრი ვახტანგ გომელაური 
ბიძინა ივანიშვილთან დაახლოებული წრეა, 
რომლებიც ადრე უკავშირდებოდნენ მის 
ბიზნესიმპერიას.  თავად ივანიშვილი ამჟამად 
ჩრდილში დარჩენას ამჯობინებს.

2. ukusvlis axali talRa 

პოლიტიკური კრიზისის განვითარება

2019 წლიდან ქვეყანაში პოლიტიკური კრიზისი  დაიწყო და ეტაპობრივად განვითარდა. მიზეზი 
- ეროვნულ ემოციათა ამოფრქვევა გახდა, როდესაც რუსეთის დუმის მმართველი უმრავლესობის 
გადაწყვეტილებით, კომუნისტური პარტიის დეპუტატი სერგეი გავრილოვი 2019 წლის ივნისში 
მართლმადიდებლობის საპარლამენტთაშორისო ასამბლეის ფარგლებში საქართველოში 
ჩამოვიდა  და პარლამენტის თავმჯდომარის სავარძელში ჩაჯდა. პარლამენტის შენობაში 
დაწყებულ ოპოზიციის პროტესტს შენობის გარეთ მალევე მხარდამჭერთა მასშტაბური გამოსვლა 
მოჰყვა. პოლიციამ გადამეტებული ძალის გამოყენებით დაშალა პარლამენტის წინ მიმდინარე 
მასობრივი საპროტესტო აქცია. კრიზისზე მიუთითებს ეგრეთ წოდებული „გავრილოვის ღამის“ 
შედეგები: პარლამენტის თავმჯდომარე გადადგა და გაიცა საარჩევნო სისტემის შეცვლის 
დაპირება. 

თუმცა დანაპირები არ შესრულდა და 2020 წლის საპარლამენტო არჩევნების შედეგებს 
ახალი საპროტესტო აქციები, პოლიციის მიერ ძალის გამოყენება და დაპატიმრებები მოჰყვა. 
პარლამენტის წევრის იმუნიტეტი შეუჩერეს და დააკავეს ყველაზე დიდი ოპოზიციური პარტია 
- „ერთიანი ნაციონალური მოძრაობის“ თავმჯდომარე, ნიკა მელია (2021 წლის თებერვალი). 
პერიოდულად გრძელდებოდა ოპოზიციის აქტივისტთა მიზანმიმართული დაპატიმრება: 
მაგალითად, თავდაცვის ყოფილი მინისტრის, ირაკლი ოქრუაშვილისა (2019 წლის ივლისი) 
და ახლად შექმნილი ოპოზიციური ტელეკომპანია „მთავარის“ სპონსორის, გიორგი რურუას 
დაკავება (2019 წლის ნოემბერი).

2021 წელს გაჩნდა პოლიტიკური კრიზისის ახალი ნიშნები და ევროკავშირის დახმარებით 
მისი მოგვარების მცდელობა. ოპოზიციასა და მმართველ პარტიას შორის ევროპული საბჭოს 
პრეზიდენტის, შარლ მიშელის შუამავლობით გამართულმა მოლაპარაკებებმა  პოლიტიკური 
კრიზისის სტრუქტურული სიღრმე გამოავლინა. 2021 წლის აპრილში მიღწეულ შეთანხმებაში 
საუბარი იყო „მართლმსაჯულების პოლარიზებულ აღქმაზე“ და ეს შეთანხმება გულისხმობდა 
ნიკა მელიასა და სხვათა გათავისუფლებას; მოიცავდა სასამართლო სისტემის რეფორმას, 
განსაკუთრებით, მოსამართლეთა შერჩევის/დაწინაურების ობიექტური და გამჭვირვალე 
კრიტერიუმების შემუშავების თვალსაზრისით. შეეხებოდა ოპოზიციის დიდი ხნის პრეტენზიასაც, 
რომ ქართულ სასამართლო სისტემას მმართველ ელიტასთან დაკავშირებული კლანი მართავდა. 
იუსტიციის უმაღლესი საბჭო აღიქმებოდა, როგორც ერთ-ერთი მთავარი ინსტრუმენტი ამ 
კლანის ხელში. შესაბამისად, შეთანხმების პროექტი შეიცავდა შემდეგ პუნქტს: „იუსტიციის 
უმაღლესი საბჭოს სიღრმისეული რეფორმა გამჭვირვალობის, კეთილსინდისიერებისა და 
ანგარიშვალდებულების გაზრდის მიზნით, მათ შორის, დანიშვნის, შეფასების, დაწინაურების, 
გადაყვანის, დისციპლინური პასუხისმგებლობისა და საჩივრების პროცედურების მომზადება 
და ვენეციის კომისიისა და ეუთოს/ადამიანის უფლებების ოფისისთვის წარდგენა მათი 

მოსაზრებების მიღების მიზნით და მათი რეკომენდაციების სრულად განხორციელება“1. 
შეთანხმება ასევე ითვალისწინებდა საარჩევნო სისტემის რეფორმას და ოპოზიციონერი 
დეპუტატების ხუთი (5) საპარლამენტო კომიტეტის თავმჯდომარედ დანიშვნას.

იმის მიუხედავად, რომ შეთანხმების ზოგიერთი პუნქტი, კერძოდ, ნიკა მელიასა და სხვა 
ზემოთ აღნიშნულ პატიმართა გათავისუფლების პირობა შესრულდა, 2021 წლის დარჩენილი 
ნაწილი და 2022 წელი კრიზისის ახალი და სტაბილურად მზარდი ნიშნებით ხასიათდებოდა. 
მოვლენები დაიწყო 2021 წლის 5 ივლისს აგრესიული ჯგუფის ჟურნალისტებზე თავდასხმით, 
რომლებიც ქალაქის მთავარ გამზირზე დაგეგმილი ანტიჰომოფობიური „ღირსების მარშის2“ 
გასაშუქებლად შეიკრიბნენ. ამის შემდეგ მმართველმა პარტიამ მალევე დატოვა შარლ მიშელის 
შუამავლობით დადებული შეთანხმება. ლგბტქ ჯგუფების მოწინააღმდეგეთა აქტიურობას, 
რომლებსაც ხელისუფლება ფარულად იცავდა, არანაკლებ საეჭვო ადგილობრივი არჩევნები 
მოჰყვა. ამ პროცესში ადმინისტრაციული რესურსის გამოყენების ფორმა მმართველი პარტიისა 
და სახელმწიფო აპარატის შერწყმაზე მიუთითებდა. 1-ელ ოქტომბერს დააკავეს საქართველოში 
უკანონოდ დაბრუნებული ყოფილი პრეზიდენტი, მიხეილ სააკაშვილი. სახალხო დამცველისა 
და სახელმწიფო ინსპექტორის სამსახურის ინფორმაციით,3 ციხეში  მას არაადამიანურად 
ეპყრობოდნენ. შიდა არეულობა გაამძაფრა უკრაინაში რუსეთის ფართომასშტაბიანმა სამხედრო 
აგრესიამ: რუსეთის ცალსახად დაგმობისა და უკრაინის მხარდაჭერის სურვილის უქონლობამ 
საქართველოსა და უკრაინის ხელისუფლებათა წარმომადგენლებს შორის პოლემიკა გამოიწვია, 
რასაც ქვეყნის ელჩის საქართველოდან წასვლა მოჰყვა. 

ამავე დროს, ამ ომმა და მასზე საერთაშორისო რეაქციამ საქართველოს მისცა შანსი, უკრაინასა 
და მოლდოვასთან ერთად წარედგინა განაცხადი ევროკავშირის წევრობის კანდიდატის 
სტატუსის მისაღებად. იმის მიუხედავად, რომ პარტია „ქართულ ოცნებას“ ფორმალურად 
არასოდეს უთქვამს უარი ევროპულ და ევროატლანტიკურ ორიენტაციაზე, რასაც ითვალისწინებს 
კიდეც კონსტიტუცია, როგორც ჩანს, საქართველოს ხელისუფლებამ უსიამოვნო სიურპრიზად 
აღიქვა ეს შესაძლებლობა. საქართველომ წარადგინა განაცხადი, თუმცა მთავრობის ქმედებებს 
კანდიდატის სტატუსის მინიჭებაზე ევროკავშირის უარი მოჰყვა. ევროკავშირმა საქართველოს 
მისცა დრო პირობების შესასრულებლად. აღსანიშნავია, რომ ბრიუსელის განაჩენის მოლოდინში 
ქართულმა სასამართლომ დაასრულა კრიტიკული ტელეარხის („მთავარი არხი“) დირექტორის, 
ნიკა გვარამიას სასამართლო პროცესი, რომელიც 2015 წლიდან მიმდინარეობდა და კერძო 
მედიაკომპანიაში უფლებამოსილების ბოროტად გამოყენებისთვის 3.5 წლით თავისუფლების 
აღკვეთა მიუსაჯა.  მსგავსი ბრალდება საქართველოში მანამდე არავისთვის წაუყენებიათ. 
შედეგად, გაიზარდა სამოქალაქო და საერთაშორისო სასამართლო  ხელისუფლებისა და 
მთავრობის მიმართ საზოგადოების კრიტიკა. განსაკუთრებით საეჭვო იყო ამ გადაწყვეტილების 
მიღების დრო, რაც ემთხვეოდა ბრიუსელის მოსალოდნელ გადაწყვეტილებას საქართველოსთვის 
ევროკავშირის წევრობის კანდიდატის სტატუსის მისანიჭებლად. 

1  https://www.eeas.europa.eu/sites/default/files/210418_mediation_way_ahead_for_publication_0.pdf
2  მსვლელობა არ  განხორციელებულა, ძალადობრივ აქტს კი წინ უძღოდა პრემიერის განცხადება, რომ 
ასეთი მარში პროვოკაცია იქნებოდა. ერთ-ერთი ნაცემი ოპერატორი, ლექსო ლაშქარავა რამდენიმე 
დღეში გარდაიცვალა.
3 მას შემდეგ, რაც სახელმწიფო ინსპექტორის სამსახურმა სააკაშვილის მიმართ არასათანადო მოპყრობა 
კრიტიკულად შეაფასა, სამსახური, რომლის პასუხისმგებლობაც სამართალდამცავი ორგანოების მიერ 
ჩადენილი გადაცდომების გამოძიება იყო, გაუქმდა. მისმა ყოფილმა უფროსმა ლონდა თოლორაიამ ამ 
გადაწყვეტილებას „ყველაზე არაევროპული კანონი“ უწოდა https://jam-news.net/georgia-abolishes-state-
inspector-service/

https://www.eeas.europa.eu/sites/default/files/210418_mediation_way_ahead_for_publication_0.pdf
https://jam-news.net/georgia-abolishes-state-inspector-service/ 
https://jam-news.net/georgia-abolishes-state-inspector-service/ 

ევროპული დღის წესრიგის საბოტაჟი  

2022 წლის ივნისში ევროკომისიამ შეიმუშავა რეკომენდაციების პაკეტი საქართველოსათვის, 
რაც ითვალისწინებდა: 

w პოლიტიკური პოლარიზაციის შემცირებას;
w სახელმწიფო ინსტიტუტების დამოუკიდებლობისა და ანგარიშვალდებულების 

უზრუნველყოფას;
w საარჩევნო კანონმდებლობის გაუმჯობესებას საერთაშორისო რეკომენდაციების 

შესაბამისად (ეუთო/ადამიანის უფლებების ოფისი და ვენეციის კომისია);
w სასამართლო ხელისუფლების დამოუკიდებლობისა და ანგარიშვალდებულების 

უზრუნველყოფას სასამართლოთა კეთილსინდისიერებაზე განსაკუთრებული აქცენტით და 
იუსტიციის უმაღლესი საბჭოს ფუნდამენტურ რეფორმირებას;

w ანტიკორუფციული სააგენტოს დამოუკიდებლობის უზრუნველყოფას;
w დეოლიგარქიზაციას პოლიტიკურ და საზოგადოებრივ ცხოვრებაზე კერძო ინტერესების 

გავლენის შემცირებით;
w დამოუკიდებელი მედიისთვის შესაბამისი გარემოს, მათ შორის, მედიასაშუალებების 

მესაკუთრეთა წინააღმდეგ სისხლის სამართლის პროცესის უმაღლესი სტანდარტების 
უზრუნველყოფას;

w გენდერული თანასწორობის გაძლიერებას;
w სამოქალაქო ჩართულობის უზრუნველყოფას გადაწყვეტილების მიღების ყველა დონეზე;
w იმ საკანონმდებლო აქტების მიღებას, რომლებიც უზრუნველყოფენ  საქართველოს 

სასამართლოთა გადაწყვეტილებების დაყრდნობას ადამიანის უფლებათა ევროპული 
სასამართლოს მიერ შექმნილ პრეცედენტებზე;

w ახალი სახალხო დამცველის არჩევის პროცესისა და მისი დამოუკიდებლობის 

უზრუნველყოფას.4

საქართველოს მთავრობა ირწმუნება, რომ ამ რეკომენდაციების შესასრულებლად თითქმის 
ყველა საჭირო ზომას მიმართა. თუმცა რეალურად, ხელისუფლების მხრიდან გადადგმული ახალი 
ნაბიჯები სამოქალაქო საზოგადოებასა და მედიაზე დამატებით ზეწოლას განაპირობებს. 
ეს განხორციელდა ცილისწამების შესახებ კანონმდებლობით, არასამთავრობო ორგანიზაციათა 
საქმიანობის შეზღუდვის მცდელობით და ნებისმიერი მოწინააღმდეგე დაჯგუფების დემონიზების 
კამპანიით, ანტილიბერალური, ანტიგენდერული და ანტიტოლერანტული დისკურსის 
გამოყენებით.

2021 წლის ბოლოს საქართველოს პარლამენტმა მაუწყებლობის შესახებ კანონში შეიტანა 
ცვლილებები, რომლებიც არეგულირებდა სიძულვილის ენას და საშუალებას აძლევდა 
კომუნიკაციების მარეგულირებელ სახელმწიფო კომისიას, ცილისწამებისა და შეურაცხყოფის 
შესახებ საჩივრები სასამართლო პროცედურების გვერდის ავლით განეხილა. ასევე, მიიღეს 
სიძულვილის ენის საკმაოდ ბუნდოვანი განმარტება.5 კანონი 2023 წლის ივნისში უნდა 
ამოქმედდეს. მედიის წარმომადგენლები და უფლებადამცველი არასამთავრობო ორგანიზაციები 
შიშობენ, რომ მას თავისუფალი მედიის შემდგომი დაშინებისა და სიტყვის თავისუფლების 
შეზღუდვისთვის გამოიყენებენ. 

ევროპული სტანდარტებიდან გადახვევის ყველაზე თვალსაჩინო ბოლოდროინდელი მაგალითი 
„უცხოური გავლენის აგენტების გამჭვირვალობის შესახებ“ კანონპროექტი აღმოჩნდა, 
რომელიც პარლამენტს ახლახან შექმნილმა, მმართველ პარტიასა და  მის ჩრდილოვან ლიდერ, 
ბიძინა ივანიშვილთან მჭიდროდ დაკავშირებულმა ფრაქცია - „ხალხის ძალამ“ წარუდგინა. 

2 .22 .2

4 საქართველოს ახალგაზრდა იურისტთა ასოციაციის განმარტებები, https://gyla.ge/ge/post/saias-ganmarte-
ba-evropuli-komisiis-mosazrebastan-dakavshirebit#sthash.w7lcoxT8.1nkRG7Hh.dpbs
5 US აშშ-ის სახელმწიფო დეპარტამენტის 2022 წლის ანგარიში საქართველოში ადამიანის უფლებების 
შესახებ  https://civil.ge/ka/archives/532648

მალევე გაირკვა, რომ კანონპროექტს, რომელიც  რეგისტრაციის სპეციალურ პროცედურებს 
ითვალისწინებდა ნებისმიერი ორგანიზაციისთვის, რომლის ბიუჯეტის 20%-ზე მეტი უცხოური 
გრანტებისგან შედგებოდა, მმართველი პარტია მხარს სრულად უჭერდა. სამოქალაქო 
საზოგადოების, ოპოზიციისა და ევროპული საელჩოების გაფრთხილებისა და პროტესტის 
მიუხედავად, პარლამენტმა მიიღო კანონი, რომელიც „რუსული  კანონის“ სახელით გახდა 
ცნობილი, რადგან რუსეთის ფედერაციაში 2012 წელს მიღებული კანონის ლოგიკას იმეორებდა. 
ამას მოჰყვა  მასშტაბური საპროტესტო აქციები პარლამენტის შენობის წინ და სპეცრაზმთან 
შეტაკება 2023 წლის 7-9 მარტს. მასობრივმა პროტესტმა შედეგი გამოიღო და პარლამენტმა 
კანონი უკან გაიწვია. 

თუმცა შემდეგ,  ნაცვლად იმისა, რომ შემრიგებლური ნაბიჯები გადაედგა საზოგადოების დიდი 
ნაწილისა და განსაკუთრებით, სტუდენტების მიმართ, რომელთაც ამ საპროტესტო აქციებში 
მნიშვნელოვანი როლი შეასრულეს, მთავრობამ წაახალისა მომიტინგეების, ზოგადად, 
ოპოზიციის, არასამთავრობო ორგანიზაციების, კრიტიკული მედიისა და სტუდენტ 
აქტივისტთა წინააღმდეგ მიმართული დემონიზაციის კამპანია. უკანასკნელი მოვლენების 
შეფასებისას პრემიერ-მინისტრი ირაკლი ღარიბაშვილი ინტერვიუებში საუბრობდა სატანისტურ 
სამოსზე, რომელსაც აქციის ზოგიერთი მონაწილე ატარებდა და აცხადებდა, რომ დაისჯებოდა 
ყველა, ვინც არ დაემორჩილა პოლიციის ბრძანებას. მალე დააკავეს ლაზარე გრიგორიადისი 
- არატრადიციული ვარცხნილობის და არაქართული გვარის მქონე  ახალგაზრდა, როგორც 
პოლიციის მანქანის დაწვაში ეჭვმიტანილი და ორთვიანი წინასწარი პატიმრობა მიუსაჯეს. 
სასამართლოს მიერ განაჩენის გამოტანამდე მმართველი პარტიის ლიდერმა, ირაკლი კობახიძემ 
განაცხადა, რომ მას „ყველანაირი ორიენტაცია აქვს არეული“, რაც გულისხმობდა სექსუალურ 
ორიენტაციას. მან ასევე  „ლიბერალ-ფაშისტები“ უწოდა ოპოზიციას.

ირაკლი კობახიძე განსაკუთრებით აქტიურობდა,  არასამთავრობო ორგანიზაციები და სხვა 
მომიტინგეები საქართველოს მართლმადიდებლური ეკლესიის ცილისმწამებლებად შეერაცხა, 
რომლებიც თითქოს უცხოურ ფულს ეკლესიაზე თავდასხმისთვის იყენებენ და „სახელმწიფო 
ინტერესების წინააღმდეგ“ დგამენ ნაბიჯებს.6 აქედან გამომდინარე, ქართული ეკლესიის 
კრიტიკა ამა თუ იმ საკითხზე ეროვნული ინტერესების საწინააღმდეგო ქმედებად წარმოჩინდა. ეს 
ხშირად ხდება, რადგან, ქართული ეკლესიის მაღალი რეიტინგის გამო,  უბრალო მოქალაქეებში 
მსგავსი პროპაგანდა მოწინააღმდეგეთა დემონიზების ეფექტიანი იარაღია. ზოგადად, მაღალი 
თანამდებობის პირთა მიერ ამგვარი საჯარო გამონათქვამები ახალისებს აგრესიულ ფანატიკურ 
ჯგუფებს, ფიზიკურად დაუპირისპირდნენ ოპოზიციის წარმომადგენლებს ან სამოქალაქო 
საზოგადოების აქტივისტებს.

მედიის განვითარების ფონდის პორტალი7 - „მითების დეტექტორი“ აქვეყნებს რეგულარულ 
ანგარიშებს, სადაც აღწერილია, თუ როგორ გამოიყენება სოციალური მედიის საშუალებები, 
ისევე, როგორც „ფეისბუქის“ რეალური და ყალბი ანგარიშები მთავრობის ყველა ოპონენტის 
საწინააღმდეგო კამპანიაში. განსაკუთრებით, ვისაც გამოხატულად პროევროპული დღის წესრიგი 
აქვს. ამ კამპანიაში ინტენსიურად მიმართავენ ჰომოფობიურ ენას, რომელიც ძალიან ჰგავს 
კრემლის პროპაგანდისტთა ანტიევროპულ რიტორიკას. საინტერესოა, რომ არსებობს პირდაპირი 
კავშირი სიძულვილის ენაზე ორიენტირებულ ამგვარ საშუალებებსა და ხელისუფლებას შორის. 
მაგალითად, „ალტ-ინფოს“, ერთ-ერთ ყველაზე რადიკალურ ერთეულს, რომლის წევრებიც 
დაუფარავად გამოხატავენ სიმპათიას პუტინის რუსეთის მიმართ, იმუნიტეტი და სამთავრობო 
წრეების  მხარდაჭერა იცავს. ასეთ წყაროთა გზავნილები იმის შესახებ, რომ არასამთავრობო 
ორგანიზაციები „გრანტიჭამიები“ არიან, ბოლოდროინდელი საპროტესტო აქციების მიზანი  
ანტისამთავრობო „მაიდანის“ მოწყობა იყო და ა.შ., მხოლოდ სამთავრობო წისქვილზე ასხამს 
წყალს.

პარადოქსია, რომ ოპონენტებზე თავდასხმის, დასავლელი დიპლომატებისა და 
საერთაშორისო არასამთავრობო ორგანიზაციების კრიტიკის მიუხედავად, მთავრობა 
კვლავ ამტკიცებს, რომ ევროპულ დღის წესრიგს ახორციელებს და ამავდროულად, აცხადებს, 
რომ ესენი სწორედ ის არასამთავრობო ორგანიზაციებია, რომელთაც სურთ, საქართველომ 
ევროპულ პერსპექტივაზე უარი თქვას. ევროინტეგრაციის მიმართ საზოგადოების უმრავლესობის 
პოზიტიური დამოკიდებულების გამო, სამთავრობო პროპაგანდა ცდილობს, თავიდან აიცილოს 
მისი რისხვა, თუ საქართველო ევროკავშირის წევრობის კანდიდატის სტატუსს ვერ მიიღებს. 
იქნება თუ არა ეფექტიანი ეს ტაქტიკა, სხვა საკითხია.

6 მედიის განვითარების ფონდის პორტალი „მითების დეტექტორი“, ანგარიში https://www.isfed.ge/geo/
sotsialuri-mediis-monitoringi
7 https://mythdetector.ge/ka/

2. უ
კუ

სვლ
ი

ს  ახ
ალ

ი
  ტ

ალ
ღ

ა 

https://www.isfed.ge/geo/sotsialuri-mediis-monitoringi
https://www.isfed.ge/geo/sotsialuri-mediis-monitoringi
https://mythdetector.ge/ka/


11

SU
M

M
AR

Y 

3. ramdenad Sors SeiZleba  wavides 

procesi - rusul magaliTTan Sedareba

რუსეთი, როგორც ავტოკრატიის ექსპორტიორი

პუტინის რუსეთი ხშირად უჭერდა მხარს ავტორიტარულ რეჟიმებს (ვენესუელიდან და სირიიდან 
- უნგრეთისა და ბელარუსის ჩათვლით) და ცდილობდა, ძირი გამოეთხარა დემოკრატიული 
პოლიტიკური რეჟიმებისთვის, მათ შორის, აშშ-სა და ევროპის ბევრ ქვეყანაში. რუსეთი ემხრობოდა 
დამკვიდრებულ ავტორიტარულ რეჟიმებს და ცდილობდა დემოკრატიების დისკრედიტაცია-ნგრევას 
რუსეთისადმი ლოიალურ პოლიტიკოსთა დახმარებით, რათა მათ საკუთარ ქვეყნებში მოეპოვებინათ 
ძალაუფლება ან ადგილები პარლამენტში და რუსეთისთვის არახელსაყრელი პოლიტიკის გატარება 
გაერთულებინათ. 

არცერთ მსგავს შემთხვევაში რუსეთს ავტოკრატიის საკუთარი მოდელის ყველა ელემენტის 
პირდაპირი ექსპორტი არ უცდია. თუმცა ეგრეთ წოდებულ  „ახლო საზღვარგარეთში8“ კრემლი 
ხშირად ცდილობდა მეგობრული რეჟიმების დამკვიდრებას და/ან მეზობელი ქვეყნების 
მთავრობებში კონკრეტულ პირთა ლობირებას. მან ასევე მოახდინა სხვადასხვა არალიბერალური 
მმართველებისადმი ჭეშმარიტი „კლასობრივი“ სოლიდარობის დემონსტრირება. მეორე მხრივ, 
ვლადიმერ პუტინმა რეჟიმის ზოგიერთი ელემენტი ჩინეთიდან (ინტერნეტის კონტროლი, 
ვიდეოთვალთვალის სისტემები, „ხელახალი განათლების ბანაკები“) და ბელარუსიდან ისესხა 
(საზოგადოებრივი თავშეყრის ადგილებში დაკავებულთა პირადი მოწყობილობების შიგთავსის 
შემოწმება, ოპოზიციის წევრებთან პრევენციული მუშაობა, პოლიტიკური ოპონენტების სასტიკი 
რეპრესიები).

უკრაინაში „ევრომაიდნამდე“ (2013/2014) პუტინი იმედოვნებდა, რომ ვიქტორ იანუკოვიჩი წარმატებას 
მიაღწევდა ისეთი მოდელის შექმნაში, რომელიც მოერგებოდა თავად პუტინის მიერ რუსეთში 2000-
იან წლებში შექმნილ სისტემას. ეს მოიცავდა ოლიგარქებისა და მედიის კონტროლს, დომინანტი 
კლანის მიერ ეკონომიკის ყველაზე მომგებიანი სექტორების დაპყრობას და რუსი პოლიტიკური 
კონსულტანტების მიერ უკრაინული აუდიტორიისთვის პროპაგანდისტული ნარატივის შემუშავებას.

„ევრომაიდანმა“ ეს მცდელობა ჩაშალა. კიევში სამოქალაქო საპროტესტო აქციების დროსაც კი, 
პუტინი და მისი „ძალოვნები“ ცდილობდნენ იანუკოვიჩის მხარდაჭერას, რაც მას  პროტესტის 
ჩახშობით ხელისუფლებაში დარჩენის საშუალებას მისცემდა. ეს მცდელობა საბოლოოდ 
წარუმატებელი აღმოჩნდა და აიძულა რუსეთი, უკრაინელ პოლიტიკოსებში, ჩინოვნიკებსა და 
უსაფრთხოების ძალებში ჩადებული უამრავი ინვესტიცია „ჩამოეწერა.“

რუსეთის მცდელობა, საქართველოში  წაეხალისებინა ავტოკრატია, უფრო დიდხანს გაგრძელდა 
(10 წელზე მეტხანს) და აქვს შანსი, მეტად წარმატებული იყოს.

3.13.1

8 ეს ტერმინი რუსეთის დიპლომატიამ შემოიტანა 1990-იან წლებში, რაც მიუთითებს რუსეთის საგარეო 
პოლიტიკაში პოსტსაბჭოთა სივრცესა და დანარჩენ მსოფლიოს შორის დიფერენციაციაზე.

ივანიშვილის კავშირები რუსეთთან

კრემლმა 2012 წლის საპარლამენტო არჩევნებში ბიძინა ივანიშვილისა და მისი პარტიის - 
„ქართული ოცნების“ გამარჯვება საკუთარ გამარჯვებად მიიჩნია. რუსეთი მოელოდა, რომ 
ივანიშვილი არ განიხილავდა აფხაზეთისა და სამხრეთ ოსეთის დაბრუნებას ძალის გამოყენებით 
და/ან დასავლური დიპლომატიის დახმარებით, უარს იტყოდა საქართველოს აშშ-სა და 
ევროკავშირზე ორიენტაციაზე და  „მრავალვექტორულ პოლიტიკას გაატარებდა“9. 2012 წლის 
განმავლობაში და 2013 წლის დასაწყისში ივანიშვილისა და „ქართული ოცნების“ პოლიტიკა ამ 
მოლოდინს ამართლებდა. არსებობს თეორია, რომ 2011 წელს ქართულ პოლიტიკაში შესვლით 
ივანიშვილი, შესაძლოა, კრემლს სააკაშვილის მიერ შთაგონებულ „ანტირუსულ“ ქმედებებზე 
უარს დაჰპირდა, სანაცვლოდ კი კრემლმა მას რუსული აქტივების მომგებიანად გაყიდვის 
უფლება მისცა.

პოლიტიკური კარიერის განმავლობაში ივანიშვილის ერთ-ერთი მთავარი მიზანი რუსეთთან 
მეგობრული ურთიერთობა იყო. 2012 წლის ოქტომბერში მან იმედგაცრუება გამოხატა იმის 
გამო, რომ პუტინმა არჩევნებში გამარჯვება არ მიულოცა,10  2008 წლის მოვლენებს კი მიხეილ 
სააკაშვილის პროვოკაცია უწოდა. 2013 წლის ივლისში ის ცდილობდა პუტინთან შეხვედრას 
არა მხოლოდ ეკონომიკური, არამედ პოლიტიკური ურთიერთობების ნორმალიზების იმედით. 
უკრაინის ომმაც კი ვერ აიძულა ივანიშვილი და „ქართული ოცნება,“ „მულტივექტორულ 
პოლიტიკაზე“ უარი ეთქვათ.

ივანიშვილისა და „ქართული ოცნების“ არჩევანი ყოველთვის მოსკოვის სასარგებლოდ 
მიემართებოდა, როდესაც მათი ორიენტაცია „ვარდების რევოლუციის“ დროს არჩეულ 
ევროატლანტიკურ კურსს ეწინააღმდეგებოდა. თუმცა ისინი ამას ისე აკეთებენ, რომ ბრიუსელისა 
და ვაშინგტონის კარი თბილისისთვის საბოლოოდ არ დახურულა და მხოლოდ ნახევრად 
დაიკეტა.

პოლიტიკაში მოსვლის შემდეგ ივანიშვილი აცხადებდა, რომ რუსულ ბიზნესს სრულად გაყიდდა, 
რაც ტყუილი აღმოჩნდა. „საერთაშორისო გამჭვირვალობა - საქართველომ“ გაარკვია, რომ 2012-
2019 წლებში ივანიშვილი ოფშორული სუბიექტების მეშვეობით სულ მცირე, 10 რუსულ კომპანიას 
ფლობდა  და 2022 წელსაც მის საკუთრებაში  იყო მინიმუმ ერთი კომპანია (რუსული შვილობილი 
კომპანიებით).11 ივანიშვილის ნათესავები ასევე  ფლობენ რუსეთში კომპანიებს. ზოგიერთი 
ბიზნესს აწარმოებს რუსებთან ერთად, რომელთა მიმართაც აშშ-მ   პერსონალური სანქციები 
დააწესა.

ივანიშვილმა ქონება  1990-იან წლების რუსეთში შეიძინა, ძირითადად, საფინანსო, ფერადი და 
შავი ლითონების სექტორში.12 იმ დროს მას კარგი კავშირები ჰქონდა ოფიციალურ პირებთან 
და უშიშროების ძალებთან. 1996 წლის რუსეთის საპრეზიდენტო არჩევნებში ივანიშვილი მხარს 
ბორის ელცინს და ალექსანდრე ლებედს  უჭერდა.  მას ჰქონდა ამბიცია, გადაეჭრა ბიზნესთან 
დაკავშირებული რთული კონფლიქტები ყველა მხარის სასარგებლოდ და „წესებით 
ეთამაშა“.13  იგი კვლავაც ინარჩუნებს კავშირს რუსეთის ბიზნესელიტასთან, რაც დაადასტურა 
ივანიშვილის საჯაროდ გამჟღავნებულმა საუბარმა რუს ოლიგარქ ვლადიმერ ევტუშენკოვთან 
სანქციების გვერდის ავლის შესახებ.14 

ამჟამად ივანიშვილი ისევ ცდილობს ბევრი პრობლემის „მეგობრულად“ მოგვარებას. ამის 
მიუხედავად, ის ახლა პოლიტიკოსია და არა ბიზნესმენი. ბევრი მისი ოპონენტი „შეურიგებელია“. 
გარდა ამისა, კრემლი ივანიშვილზე მზარდ ზეწოლას ახორციელებს, რომელიც სხვადასხვა 
პოლიტიკური აქტორებისთვის სასარგებლო „ინკლუზიური“ პოლიტიკიდან  გარიყვის პოლიტიკაზე 
გადადის. ეს კი მის ოპონენტებს საკუთარი პოზიციის ქონის უფლებას ართმევს. ამ ეტაპზე მას არ 
შეუძლია პოლიტიკური პრობლემები ყველა მხარის სასარგებლოდ გადაჭრას. 

3 .23 .2

9 https://rg.ru/2012/10/05/gruziya-site.html (რუსულ ენაზე).
10 http://ria.ru/world/20121003/765454886.html (რუსულ ენაზე).
11 https://transparency.ge/en/post/russian-businesses-bidzina-ivanishvili-and-his-relatives 
12 https://www.forbes.ru/forbes/issue/2005-05/19783-chelovek-s-dengami (რუსულ ენაზე).
13 https://www.banki.ru/news/interview/?id=34385 (რუსულ ენაზე).
14 https://jam-news.net/leaked-conversation-between-georgias-ruling-party-founder-russian-oligarch-sparks-
outrage/

https://www.forbes.ru/forbes/issue/2005-05/19783-chelovek-s-dengami
https://www.banki.ru/news/interview/?id=34385
https://jam-news.net/leaked-conversation-between-georgias-ruling-party-founder-russian-oligarch-sparks-outrage/
https://jam-news.net/leaked-conversation-between-georgias-ruling-party-founder-russian-oligarch-sparks-outrage/

როგორ ახორციელებს საქართველო  პოლიტიკური 
სისტემის იმპორტს რუსეთიდან

გეოპოლიტიკური მეგობრობისა და საქმიანი ურთიერთობების გარდა, პუტინი ივანიშვილისთვის 
პოლიტიკური მენტორიც გახდა. პუტინის მსგავსად, რომელმაც 2000 წლიდან რუსეთში 
ავტორიტარული რეჟიმი გააძლიერა, ივანიშვილმა 2012 წლის შემდეგ საქართველოში 
დემოკრატიული ინსტიტუტები შეზღუდა. პუტინის რუსეთსა და ივანიშვილის საქართველოში 
არსებულ სტრატეგიათა პარალელებს ქვემოთ განვიხილავთ.

 ძირითადი თანამდებობები, რომლებიც მეგობრებს 
უნდა გადაეცეთ

რუსეთში

პუტინმა რუსეთის ეკონომიკისა და პოლიტიკის საკვანძო თანამდებობები თავის მეგობრებსა და 
თანამოაზრეებს გადასცა.15 ალექსეი მილერი, პუტინის კოლეგა სანქტ-პეტერბურგის მერიიდან, 
2000 წელს „გაზპრომის“ ხელმძღვანელი გახდა. იგორ სეჩინი, პუტინის მერიის კიდევ ერთი 
დაქვემდებარებული პირი, პრეზიდენტის ადმინისტრაციის უფროსის მოადგილედ, პრემიერ-
მინისტრის მოადგილედ და შემდეგ სახელმწიფო საკუთრებაში არსებული „როსნეფტის“ 
ხელმძღვანელად დაინიშნა. სწორედ „როსნეფტმა“ მიიღო „იუკოსის“ აქტივები, რომლის 
ლიკვიდაციასაც სეჩინი ხელმძღვანელობდა. ვლადიმერ იაკუნინმა პუტინის მხარდაჭერით 
დააარსა პირველი ბიზნესცენტრი სანქტ-პეტერბურგში და კონტროლი დააწესა ბანკ „როსიაზე“, 
რომელიც საბჭოთა კავშირის კომუნისტური პარტიის ლენინგრადის „ობკომმა“ შექმნა. ბანკი 
„როსია“ იმ დროს პუტინის მეგობრების სიმდიდრის დაგროვების ინსტრუმენტად გადაიქცა. 
პუტინმა იაკუნინი საპრეზიდენტო კონტროლის დირექტორატში გადაიყვანა და შემდეგ „რუსეთის 
რკინიგზის“ ხელმძღვანელად დანიშნა.

სერგეი ჩემეზოვი, რომელიც პუტინმა აღმოსავლეთ გერმანიაში ფედერალური უსაფრთხოების 
სამსახურში მუშაობისას გაიცნო, მოგვიანებით მასთან ერთად პრეზიდენტის ადმინისტრაციაში 
მუშაობდა  და შემდეგ „როსობორონექსპრტს“ და „როსტექნოლოგიებს“ ხელმძღვანელობდა - 
მთავარ კომპანიებს, რომლებიც მართავენ სახელმწიფო აქტივებს სამხედრო-სამრეწველო 
კომპლექსში. 

გერმან გრეფი, პუტინის კოლეგა სანქტ-პეტერბურგის მერიაში, სათავეში ედგა ანალიტიკურ 
ცენტრს, რომელმაც მოამზადა პუტინის რეფორმების პროგრამა მისი პრეზიდენტობის პირველ 
წლებში, შემდეგ იყო ეკონომიკის მინისტრი და რუსეთის უდიდეს ბანკს - „სბერბანკს“ 
ხელმძღვანელობდა. 

ნიკოლაი ტოკარევმა, რომელიც ჩემეზოვთან და პუტინთან ერთად ასევე სახელმწიფო 
უშიშროების კომიტეტში („კგბ“) აღმოსავლეთ გერმანიაში მსახურობდა, მუშაობა  პრეზიდენტის 
ადმინისტრაციაში, „ზარუბეჟნეფტში“ და „ტრანსნეფტში“ გააგრძელა. 

იური კოვალჩუკი, რომელსაც პუტინი მერიაში მუშაობის პერიოდიდან იცნობდა (კოვალჩუკი 
სანკტ-პეტერბურგის ერთობლივ საწარმოთა ასოციაციაში მუშაობდა), მართავდა ბანკ „როსიას“  
(პუტინთან ყველაზე ახლოს მდგომი ბანკი), შემდეგ კი შექმნა დიდი მედიაჯგუფი, რომელიც 
ტელევიზიასა და ინტერნეტაქტივებს აკონტროლებდა. მისმა შეხედულებებმა რუსეთსა და 
დასავლეთს შორის ჩვეულებრივ მტრობაზე და ახლო მეგობრობამ პუტინთან, „კოვიდ 19“-ის  
ეპიდემიის დროს პუტინის უკრაინასთან ომისთვის მზადების პროცესში, შესაძლოა, გარკვეული 
როლი შეასრულა. 

3.33.3

3.3.13.3.1

 15 https://www.forbes.ru/sobytiya-slideshow/vlast/101007-10-sputnikov-prezidenta (რუსულ ენაზე)

https://www.forbes.ru/sobytiya-slideshow/vlast/101007-10-sputnikov-prezidenta

არკადი როტენბერგი, პუტინის ბავშვობის მეგობარი სამბოს განყოფილებიდან, სპირტის სახდელ 
და ალკოჰოლური სასმელების კომპანიებს ფლობდა, ვიდრე „გაზპრომის“ მთავარი გაზსადენის 
მშენებელი გახდებოდა. ყირიმის ხიდი სწორედ მისმა კომპანიამ ააშენა. დიმიტრი კოზაკი, 
პუტინის კოლეგა სანქტ-პეტერბურგის მერიიდან, პუტინის ხელისუფლებაში მოსვლის შემდეგ 
სამთავრობო აპარატში, კაბინეტსა და პრეზიდენტის ადმინისტრაციაში მაღალ თანამდებობებზე 
მუშაობდა. 

დიმიტრი მედვედევი, კიდევ ერთი კოლეგა სანქტ-პეტერბურგის მერიიდან, პრემიერ-მინისტრის 
პოსტს იკავებდა, შემდეგ კი პუტინი პრეზიდენტის პოსტზე შეცვალა. ამჟამად უშიშროების 
საბჭოს წევრია. ალექსეი კუდრინი, რომელიც პუტინს ასევე სანქტ-პეტერბურგის მერის რანგში 
შეხვდა, ხელმძღვანელობდა ფინანსთა სამინისტროს და აუდიტის პალატას და მთავრობის 
წევრი გახლდათ. გენადი ტიმჩენკო, პუტინის მეგობარი 1994 წლიდან, ნავთობისა და 
ნავთობპროდუქტების მთავარი ექსპორტიორი იყო. ის ენერგეტიკულ, ინფრასტრუქტურულ და 
სატრანსპორტო აქტივებს ფლობს.

საქართველოში

ადამიანები, რომლებსაც ივანიშვილი ენდობა, მის ბიზნესს და აქტივებს მართავენ. 
ივანიშვილსაც იგივე მიდგომა აქვს პოლიტიკის მიმართ: სხვადასხვა კომპანიაში მუშაობის 
შემდეგ ირაკლი ღარიბაშვილი შინაგან საქმეთა მინისტრი, თავდაცვის მინისტრი და ორჯერ 
პრემიერ-მინისტრი (2013-2015 წლებში და 2021 წლიდან) გახდა. ვიდრე ივანიშვილთან ერთად 
პოლიტიკაში მოვიდოდა, ღარიბაშვილი ივანიშვილის პირადი მდივანი და თანაშემწე იყო.16 
გიორგი კვირიკაშვილი, ბანკ „ქართუს“ გენერალური დირექტორი, რომელიც ივანიშვილმა 2006-
2011 წლებში დააარსა, საქართველოს ეკონომიკის, საგარეო საქმეთა მინისტრად და ბოლოს - 
პრემიერ-მინისტრად მოგვევლინა.  

არჩილ კბილაშვილი, რომელიც საქართველოს გენერალური პროკურორი იყო, ადრე 
ივანიშვილის ინტერესებს იცავდა, როგორც იურიდიული ფირმის პარტნიორი. ირაკლი ქარსელაძე 
ივანიშვილთან მუშაობის შემდეგ („ქართუ“ ჯგუფი) მთავრობის ადმინისტრაციაში, ტურიზმის 
განვითარების ფონდსა და საქართველოს თანაინვესტირების ფონდში მსახურობდა,  შემდეგ კი 
- რეგიონული განვითარებისა და ინფრასტრუქტურის მინისტრად. ვახტანგ გომელაური, რომელიც 
შინაგან საქმეთა მინისტრი გახდა, მანამდე ივანიშვილის უსაფრთხოების სამსახურის უფროსად 
მუშაობდა. გრიგოლ ლილუაშვილი - ივანიშვილის კომპანიების პარტნიორი, ახლა სახელმწიფო 
უსაფრთხოების სამსახურის უფროსია.

„ქართუში“ იყვნენ დასაქმებულნი მაია ცქიტიშვილი და ნოდარ ჯავახიშვილი, რომლებსაც 
სხვადასხვა დროს  ინფრასტრუქტურის მინისტრის პოსტი ეკავათ. „ქართუ“ ბანკის დირექტორი 
იყო  ეკონომიკისა და ფინანსთა ყოფილი მინისტრი და ვიცე-პრემიერი დიმიტრი ქუმსიშვილი. 
ანზორ ჩუბინიძე ივანიშვილის პირადი დაცვის ქვედანაყოფის უფროსის პოსტზე მუშაობის 
შემდეგ სახელმწიფო დაცვის სპეციალური სამსახურის ხელმძღვანელად დაინიშნა.  

რუსეთის მსგავსად,  ივანიშვილის საქართველოშიც სამთავრობო თანამდებობებზე 
მერიტოკრატიის, გამჭვირვალე კრიტერიუმებისა და ღია კონკურსების საფუძველზე კი არ 
ინიშნებიან, არამედ ქვეყნის არაფორმალური ლიდერისადმი პიროვნული დამსახურებისა 
და ერთგულების პრინციპით. ეს იწვევს საჯარო ადმინისტრირების ხარისხის დაქვეითებას, 
ხელისუფლების უმოძრაობას და ისეთი სისტემის შექმნას, სადაც თანამდებობის პირის 
ბედს, საზოგადოების ზედამხედველობის ნაცვლად, ქვეყნის ლიდერის პირადი სიმპათია 
განსაზღვრავს. რაც მთავარია, ქვეყნის აღმასრულებელი ხელისუფლება მთლიანად პირველი 
პირის მიერ კონტროლდება. ქვეყანაში მთავარ გადაწყვეტილებებს ბიძინა ივანიშვილი იღებს.17 
ფორმალურად მას არ უჭირავს არცერთი სამთავრობო თანამდებობა, თუმცა, სახელმწიფოში 
ყველა საკვანძო თანამდებობას იკავებენ ადამიანები, რომლებიც საკუთარ წარმატებას და 
კეთილდღეობას მას უმადლიან. 

16 https://jam-news.net/how-does-oligarch-bidzina-ivanishvili-de-facto-rule-georgia/ 
17 https://www.ekhokavkaza.com/a/32323390.html (რუსულ ენაზე)

ოპოზიციისა და დამოუკიდებელი მედიის ლიკვიდაცია

რუსეთში

რუსეთში ხელისუფლებაში მოსვლის მომენტიდან პუტინი  საინფორმაციო სივრცის 
გაკონტროლებას ცდილობდა, რაც  დამოუკიდებელი მედიის ლიკვიდაციას და ლოიალური 
სახელმწიფო და კერძო მედიასაშუალებების კონტროლის სისტემის ჩამოყალიბებას მოითხოვდა.  
ეს ამოცანა პუტინს  იმ ფაქტმა გაუადვილა, რომ 2000 წლისთვის სამი კონგლომერატი, რომლებსაც 
ოლიგარქები - ბორის ბერეზოვსკი, ვლადიმერ გუსინსკი და მოსკოვის მერი, იური ლუჟკოვი 
ხელმძღვანელობდნენ, მთავარ ოპოზიციურ მედიასაშუალებებს ფლობდა.18 პროკურატურამ 
აიძულა ბერეზოვსკი და გუსინსკი, ქვეყნიდან გაქცეულიყვნენ. ლუჟკოვი კი სწრაფად მიხვდა, 
რომ არ შეეძლო პუტინთან დაპირისპირება. შედეგად, სატელევიზიო არხები „ოერტე“, „ენტივი,“ 
„ტივი ცენტრი“ და რამდენიმე ჟურნალ-გაზეთი პუტინის ერთგული სტრუქტურების კონტროლქვეშ 
აღმოჩნდა.

კრემლსა და მედიას შორის კავშირი ჯერ კიდევ 1996 წელს დაიწყო, როდესაც მედიამაგნატები 
დაეხმარნენ ბორის ელცინს გაპრეზიდენტებაში. 2000-იან წლებში სახელმწიფოსთვის მომუშავე 
ჟურნალისტებმა დაიწყეს თეზისების მიღება პრეზიდენტის ადმინისტრაციისგან ძირითადი 
მოვლენების გასაშუქებლად. ხელისუფლებამ ფინანსურ რესურსებს თავი თავად მოუყარა, 
მედიაბიზნესიდან გააძევა მილიარდერები და 2000 წლიდან დაიწყო ფედერალური და 
რეგიონული მედიის დაფინანსება. ჟურნალისტები იძულებული გახდნენ, „კლიენტზე ემუშავათ“ 
ან ფინანსურად დამოუკიდებელი მედიასაშუალებები შეექმნათ, რაც 2000-იანი წლების რუსეთში 
ადვილი არ იყო. ინტერნეტის განვითარებამ ხელი შეუწყო მედიის შექმნისა და ინფორმაციის 
გავრცელების პროცესის გაიაფებას.

2011-2012 წლებში რუსეთში პირველ სერიოზულ საზოგადოებრივ პროტესტს შედეგად 
მოჰყვა რეგულარული თავდასხმა ბეჭდურ და „ონლაინ“ მედიაზე, რომლებიც იმ დროისთვის 
კონკურენციას უწევდნენ ტელევიზიას (ტელევიზია სრულად კონტროლდებოდა ხელისუფლების 
მიერ). სახელმწიფო მუდმივად აკონტროლებდა მედიასაშუალებებს,19  როგორიცაა „კომერსანტი“, 
„გაზეტა.რუ“, „ლენტა.რუ“ და „რია ნოვოსტი“ (ლიბერალიზაციის მცირე კუნძული მედვედევის 
პრეზიდენტობის დროს); „გრან.რუ“ აიკრძალა; „ნოვაია გაზეტას“, „ვედომოსტის“, „ეხო მასკვის“, 
„ფორბსს“, „არბისის“, „ნიუ ტაიმსს“, „დოჟდს“ და სხვებს გამუდმებით  თავს ესხმოდნენ.

დამოუკიდებელი მედიისთვის მნიშვნელოვანი დარტყმა იყო უცხოური საკუთრების აკრძალვა. 
2010-იანი წლების ბოლოდან რუს ბიზნესმენებს, რომლებიც მსხვილ მედიაჰოლდინგებს 
ფლობდნენ, აღარ შეეძლოთ მათი დამოუკიდებლობის გარანტირება. თუკი ასეთი მედია 
აკრიტიკებდა ხელისუფლებას, უსაფრთხოების სამსახურები ბიზნესმენს  ძირითად აქტივებზე 
დარტყმით ემუქრებოდნენ.

2021 წლიდან, ომამდე თითქმის ერთი წლით ადრე, სახელმწიფო მედიის მიმართ შედარებით 
რბილიდან (მმართველი გუნდის შეცვლა, პუბლიკაციების გაყიდვა და ზეწოლა) - უფრო 
მკაცრ ტაქტიკაზე გადავიდა: დაიწყო ძველ და ახალ მედიაზე პირდაპირი შეტევა („მედუზა“, 
„ინსაიდერი“, „მედიაზონა“, „ემბიეიჩ მედია“, „ღია მედია“, „ზარი“, „პროექტი“, „მნიშვნელოვანი 
ისტორიები“, „ვიტაიმსი“ და ა.შ.). ეს გამოცემები და მათი ჟურნალისტები უცხოეთის აგენტებად 
აღიარეს და ზოგიერთი „არასასურველ ორგანიზაციად“ გამოაცხადეს. უკრაინის ომის წინააღმდეგ 
მიმართული ყველა პუბლიკაცია ომის დაწყების შემდეგ იბლოკება. შედეგად, რუსული 
მედიასივრცე ჰომოგენურობით თანდათან საბჭოთა მედიასივრცეს ემსგავსება. „ტელეგრამი“ 
და „იუთუბი“ რჩება ერთადერთ ფანჯრად, რომელთა მეშვეობითაც მასობრივ მომხმარებელს 
შეუძლია მიიღოს ჭეშმარიტი ინფორმაცია იმის შესახებ, თუ რა ხდება მსოფლიოსა და ქვეყანაში.

საქართველოში

ბოლო დრომდე საქართველოში მედია გაცილებით მეტი თავისუფლებით სარგებლობდა, 
განსაკუთრებით, რუსეთთან შედარებით. თუმცა ბოლო წლებში ვითარება გაუარესდა.20 

3.3.23.3.2

18 https://cpj.org/reports/2000/03/russia-analysis-march00/ 
19 https://www.currenttime.tv/a/russia-media-crackdown/31621206.html 

ეს  ორგანიზაცია - „რეპორტიორები საზღვრებს გარეშე“ პრესის თავისუფლების რეიტინგში 
აისახა(2022), სადაც ქვეყანა მე-60-დან  89-ე ადგილზე გადავიდა (180 ქვეყნიდან).21  საქართველოს 
ხელისუფლების ჩარევამ შეზღუდა მედიის თავისუფლება. ძალადობა ჟურნალისტების მიმართ  
მკვეთრად გაიზარდა, მათ შორის, არჩევნების მიმდინარეობისას.22 2023 წელს საქართველო 
აღნიშნულ რეიტინგში 77-ე ადგილზე იმყოფებოდა.

ჟურნალისტებზე თავდასხმები დაფიქსირდა არჩევნების დროს და ჰომოფობიის წინააღმდეგ 
გამართული „თბილისის პრაიდის“ მარშის23 მსვლელობისას (პოლიციამ მაშინ ვერ შეძლო 
სათანადოდ მოქმედება; ერთი ჟურნალისტი ცემის შედეგად გარდაიცვალა).  ბევრ ოპოზიციურ 
მედიასაშუალებაზე მოხდა თავდასხმა („ტივი პირველი“, „ფორმულა“, „მთავარი არხი“, „ონ.
ჯი“, „ნეტგაზეთი“ და „ტაბულა“). საქართველოს საზოგადოებრივი მაუწყებლის ზომიერად 
პროსახელისუფლებო ჯგუფიც კი დაზარალდა. არალეგალური ჯგუფები რუსეთშიც ხშირად 
ესხმიან თავს ჟურნალისტებს. ეს არის  სამაგიეროს გადახდის ან დაშინების გზა მაშინ, როცა 
ხელისუფლებას მათთან საერთო თითქოს არაფერი აქვს.

რუსეთის მსგავსად, საქართველოს ხელისუფლებაც ცდილობს იმ მედიასაშუალებათა 
მესაკუთრეების შეცვლას, რომლებიც მისთვის არასასურველ  პოლიტიკას მიმართავენ. ეს მათ 
სარედაქციო პოლიტიკაზეც აისახება: 2019 წელს ტელეკომპანია „რუსთავი 2“-ის მფლობელების 
შეცვლის შემდეგ არხი ბევრმა ჟურნალისტმა დატოვა,24  მისი პოლიტიკა კი ივანიშვილისა და 
„ქართული ოცნების“ მიმართ უფრო ლოიალური გახდა. არხის მესაკუთრეთა შეცვლას „რუსთავი 
2“-ის ყოფილი გენერალური დირექტორის, ნიკა გვარამიას დევნა მოჰყვა. არხი 2010-იან წლებში  
მთავარი ოპოზიციური ტელევიზია იყო და მის დაშლას წინ უძღოდა საპატრიარქოსა და მოსკოვის 
უკიდურესი უკმაყოფილება.25 ივანიშვილის მიზანი არ ყოფილა „რუსთავი 2“-ის ისეთ ლოიალურ 
არხად გადაქცევა, როგორც ტელეკომპანია „იმედია“. თუმცა, 2019 წლის შემდეგ „რუსთავი 2“-მა 
კონკრეტულ თემებს ტაბუ დაადო და დიდი პატივისცემა გამოიჩინა ხელისუფლების მიმართ.

ხელისუფლებამ არაერთხელ გამოთქვა  დამოუკიდებელი მედიის მიმართ უკმაყოფილება.26 

იგი ცდილობდა იმავე სქემის (მედიაზე თავდასხმა მისი აქციონერის მეშვეობით) ტელეკომპანია 
„ფორმულას“ მიმართ გამოყენებას.27

 
„ქართული ოცნება“ უკმაყოფილოა „პალიტრა მედიის“ ჰოლდინგით.28 ეს არის უკონტროლო 
მედიაზე მიზანმიმართული, კოორდინირებული შეტევის ნაწილი მისი დისკრედიტაციის მიზნით. 
„ქართული ოცნების“ წევრებმა „მთავარი არხი“ საქართველოს ხელისუფლების დისკრედიტაციაში 
დაადანაშაულეს, რადგან მან პარლამენტს მოსთხოვა საჯარო ინფორმაცია იტალიაში ვიზიტის 
ფინანსური ხარჯების შესახებ.29 პასუხად, გამოქვეყნდა იმ ჟურნალისტის პირადი მონაცემები, 
რომელმაც პარლამენტში წარადგინა ეს მოთხოვნა. ამ გზით ხელისუფლებას ჟურნალისტების 
დაშინება სურს.

კიდევ ერთი ინსტრუმენტი, რომელსაც რუსეთის ხელისუფლება კრიტიკულ მედიასთან 
საბრძოლველად იყენებს, ჟურნალისტების სიტყვებით განაწყენებულ ოფიციალურ პირთა 
მიერ სასამართლოში უამრავი სარჩელის შეტანაა. სასამართლოს მედიაზე ზეწოლისთვის 
იყენებენ. სამი ოპოზიციური ტელეკომპანიის: „მთავარი არხის“, „ფორმულასა“ და „ტივი 
პირველის“ წინააღმდეგ მოკლე დროში 28 სარჩელი მომზადდა.30 მოსარჩელეები „ქართული 
ოცნების“ წარმომადგენლები და მასთან ასოცირებული პირები არიან. სასამართლოებმა 
გადაწყვეტილებები მოსარჩელეთა სასარგებლოდ გამოიტანეს. სახელმწიფო კომპანიებმა, 
დეპუტატებმა და სენატორებმა მსგავსი სარჩელი რუსეთშიც შეიტანეს. რამდენიმე 
მედიასაშუალებას „მტრული მედიის“ იარლიყი მიენიჭა. სასამართლო პროცესებმა აიძულა 
მედია, უფრო ფრთხილი და ლოიალური გამხდარიყო. 

20 https://akademie.dw.com/en/georgia-media-freedom-in-decline/a-65076202 
21 https://civil.ge/archives/488589 
22 https://rsf.org/en/index 
23 https://civil.ge/archives/430551; https://civil.ge/archives/431780. 
24 https://civil.ge/archives/317346; https://civil.ge/ru/archives/317358; https://civil.ge/archives/437000. 
25 https://civil.ge/ru/archives/242468; https://civil.ge/ru/archives/312430. 
26 https://civil.ge/archives/435374 
27 https://civil.ge/archives/444057 
28 https://civil.ge/archives/534334 
29 https://civil.ge/archives/523381 
30 https://transparency.ge/en/post/court-judgments-defamation-against-media-having-signs-kleptocracy

ნიკა გვარამიას წინააღმდეგ გამოტანილი განაჩენი  სასამართლოს მეშვეობით მედიაზე ზეწოლის 
კულმინაციად იქცა. ამ განაჩენით მედიამენეჯერებს უჩვენეს, რომ მმართველი პარტიის მხარეს 
უნდა ითამაშონ. 

ხელისუფლებას არც რეგიონული მედია ავიწყდება. მას შემდეგ, რაც ბიძინა ივანიშვილმა, 
პარლამენტის ყოფილმა თავმჯდომარემ, ირაკლი კობახიძემ და აჭარის მთავრობის მეთაურმა, 
თორნიკე რიჟვაძემ აჭარის ტელევიზიისა და რადიოს  წინააღმდეგ არაერთი საჩივარი შეიტანეს, 
იქ ახალი დირექტორი აირჩიეს. ჟურნალისტთა გუნდი გაიყო და ბევრმა დატოვა კომპანია. 
ჟურნალისტებისა და არასამთავრობო ორგანიზაციების წინააღმდეგობის მიუხედავად, 
სარედაქციო პოლიტიკა შეიცვალა და ოპონენტი ჟურნალისტები დაითხოვეს.31

რუსეთის მსგავსად, მმართველი გუნდი ეყრდნობა მედიას, რომელსაც თავადვე 
აკონტროლებს. მაგალითად, ივანიშვილის ბიზნესპარტნიორმა, ირაკლი რუხაძემ ტელეკომპანია 
„იმედი“ მილიარდერ ბადრი პატარკაციშვილის ქვრივისგან იყიდა. დღესდღეობით „იმედი“ 
მთლიანად მმართველი გუნდის ერთგულია.32

მთავრობის გარდა, უკმაყოფილოა საპატრიარქო და პარლამენტიც - ორივე ინსტიტუტმა მედიის 
მუშაობაზე მკაცრი შეზღუდვები დააწესა.33 კონკრეტული საჯარო დაწესებულებები, მაგალითად, 
კულტურის სამინისტრო, ოპოზიციური  ჟურნალისტების მიმართ განსაკუთრებით 
დისკრიმინაციულია.34 თბილისის მერი კახა კალაძე, კოალიცია „ქართული ოცნების“ ლიდერი 
ირაკლი კობახიძე და პრემიერ-მინისტრი ირაკლი ღარიბაშვილი ოპოზიციური მედიის მიმართ 
უკიდურესად მტრულად არიან განწყობილნი.35 სულ ცოტა, 2018-2019 წლიდან, ხელისუფლებამ 
მათ ფაქტობრივად, ომი გამოუცხადა. საქართველოში ჯერ კიდევ არსებობს მედიაპლურალიზმი, 
მაგრამ ოპოზიციური ჟურნალისტების სამუშაო პირობები ყოველწლიურად უარესდება. არის 
შემთხვევები, როცა ჟურნალისტებს მომხსენებლებისთვის კრიტიკული შეკითხვების დასმის 
გამო სამსახურიდან ათავისუფლებენ.36 ეს, სასამართლო საქმეებსა და ჟურნალისტებზე ფიზიკურ 
და სიტყვიერ თავდასხმებთან ერთად, ვითარებას მედიისთვის უკიდურესად სახიფათოს ხდის.

31 https://civil.ge/archives/329009; https://civil.ge/archives/302899; https://civil.ge/archives/338861; https://civil.
ge/archives/348863  
32 https://civil.ge/archives/394153; https://civil.ge/archives/304167  
33 https://civil.ge/archives/516649; https://civil.ge/archives/513177; https://civil.ge/archives/536662; https://civil.
ge/archives/524278   
34 https://civil.ge/archives/507894; https://civil.ge/archives/457054 
35 https://civil.ge/archives/443647; https://civil.ge/archives/440390  
36 https://civil.ge/archives/497287 

ოპოზიციური არასამთავრობო ორგანიზაციების 
ლიკვიდაცია

რუსეთში

რუსეთში დამოუკიდებელ არასამთავრობო ორგანიზაციებზე ზეწოლა  2011-2012 წლების 
საპროტესტო აქციების შემდეგ მკვეთრად გაძლიერდა, რასაც არ მოჰყოლია რეჟიმის შეცვლა 
ან ავტორიტარული ტენდენციების შემცირება. ამის შემდეგ პუტინმა ჩათვალა, რომ ოპოზიცია 
რუსეთში მის ერთპიროვნულ ძალაუფლებას ემუქრებოდა. ხელისუფლების შესანარჩუნებლად 
მას სჭირდებოდა ოპოზიციის, დამოუკიდებელი მედიისა და არასამთავრობო ორგანიზაციათა 
თავიდან მოშორება. პუტინი და მისი ახლობლები მიიჩნევენ, რომ სამოქალაქო საზოგადოების 
ორგანიზაციების მეშვეობით, უცხო ქვეყნების მთავრობებს შეუძლიათ მხარი დაუჭირონ 
ოპოზიციას, გააძლიერონ საპროტესტო განწყობები და  „ფერადი რევოლუციები“ მოაწყონ. 
უკრაინის მაგალითმა პუტინს აჩვენა, რომ სამოქალაქო საზოგადოება, განსაკუთრებით, 
ახალგაზრდულ ორგანიზაციები, მობილიზაციის უზარმაზარ პოტენციალს ფლობს.37 სწორედ 
ამიტომ კრემლი თანამშრომლობიდან არასამთავრობო ორგანიზაციების დისკრიმინაციაზე და 
შემდეგ -მათი საქმიანობის პირდაპირ აკრძალვაზე გადავიდა. 
 
2000-იან წლებში უცხოური არასამთავრობო ორგანიზაციების რუსეთში მუშაობის აკრძალვის 
პრაქტიკა შერჩევითი იყო („სოროსის ფონდი“, „ბრიტანეთის საბჭო“). 2012 წელს მიღებულმა 
კანონებმა ჩამოაყალიბა ჩარჩო: „უცხოეთის აგენტები“ სახელმწიფოს მტრები არიან, 
რომლებსაც ჯერ კიდევ აქვთ მუშაობის უფლება, მაგრამ სერიოზული შეზღუდვებით. 
„არასასურველი ორგანიზაციები“ ის უცხოური არასამთავრობო ორგანიზაციებია, რომელთაც 
დაუყოვნებლივ და სრულად ეკრძალებათ რუსეთში საქმიანობა.38 იუსტიციის სამინისტრომ 
რამდენიმე არასამთავრობო ორგანიზაცია გააუქმა. კანონების აქტიური აღსრულება 2014 
წლის შემდეგ დაიწყო. კანონი უცხოური დაფინანსების მქონე არასამთავრობო ორგანიზაციებს 
უკრძალავდა საგანმანათლებლო და ცნობიერების ამაღლების საქმიანობაში მონაწილეობას, 
ხელისუფლებასთან თანამშრომლობას, საზოგადოებრივი ცხოვრების სხვადასხვა სფეროში 
პოლიტიკის შემუშავებაში მონაწილეობას, ხელისუფლების საქმიანობის ანალიზს და ა.შ. ეს 
ყველაფერი პოლიტიკასა და რუსეთის საშინაო საქმეებში ჩარევასთან გაიგივდა. სახელმწიფომ 
განათლება, ეკოლოგია, ისტორიული მეხსიერების პროექტები, საზოგადოებრივი აზრის 
გამოკითხვები, არჩევნების მონიტორინგი, ადამიანის უფლებების დაცვა „პოლიტიკად“ მიიჩნია. 

2014-2016 წლებში 200-მდე არასამთავრობო ორგანიზაცია  უცხოეთის აგენტად ჩათვალეს და 
იძულებული გახადეს,  საქმიანობის სფერო შეეზღუდათ.39 უცხოეთის აგენტად დასახელებული 
„მტრული“ არასამთავრობო ორგანიზაციები სტიგმატიზებული იყვნენ და დრაკონულ ჯარიმებს 
ექვემდებარებოდნენ. მათ, ვინც უცხოეთის აგენტებად არ ითვლებოდნენ, უნდა გამოეჩინათ 
თავშეკავება და ლოიალობა, რათა  იარლიყები აერიდებინათ. არასამთავრობო ორგანიზაციათა 
არსებობის რისკები მკვეთრად გაიზარდა.40

2020-იან წლებში მიიღეს ახალი, უფრო მკაცრი კანონი უცხოეთის აგენტების შესახებ. უცხოეთის 
აგენტებად არა მხოლოდ ორგანიზაციები, არამედ მოქალაქეები და მედიასაშუალებებიც 
დასახელდნენ. 2022 წლის გაზაფხულისთვის უცხოურ აგენტად დაახლოებით 450 ორგანიზაცია 
და პირი აღიარეს. არასამთავრობო ორგანიზაციების გარდა, მათ შორის იყვნენ ჟურნალისტები, 
უფლებადამცველები, პოლიტიკოსები, მსახიობები, მეცნიერები და აქტივისტები. უმეტესობას 
რუსეთის დატოვება მოუწია. არასასურველი ორგანიზაციების (დემოკრატიული და 
უფლებადამცველი ფონდები, მედიასაშუალებები, ანალიტიკური, საგანმანათლებლო და 
რელიგიური ორგანიზაციები) რაოდენობა ასს (100) უახლოვდება. არსებობს იურიდიული 
პარადოქსები: უცხო ქვეყნის მოქალაქეებს ზოგჯერ უცხოელ აგენტებად აღიარებენ. მეტიც, 
რუსეთის მოქალაქეთა მიერ დაფუძნებული ორგანიზაციებიც არასასურველი ხდება. ომის 
დაწყების შემდეგ მათი უმეტესობა ქვეყნიდან გავიდა.

3.3.33.3.3

37 https://www.tandfonline.com/doi/abs/10.1080/1060586X.2015.1034981
38 https://publicverdict.ru/articles_images/likvidacia.pdf (რუსულ ენაზე)
39 https://publicverdict.ru/articles_images/freedom_of_assosiation_eng_June_2016_IS.pdf 
40 https://ridl.io/from-fifth-column-to-transmission-belt-the-evolution-of-the-role-of-non-profit-organisations-in-
putin-s-russia/

უცხოეთის აგენტებისა და არასასურველი ორგანიზაციების შესახებ კანონები განსხვავებული 
აზრის ჩასახშობად გამოიყენება. 2022 წლის შემდეგ ის პირიც კი, რომელიც არ იღებს უცხოურ 
დაფინანსებას, შეიძლება უცხოეთის აგენტად აღიარონ: ამისათვის საკმარისია ბუნდოვანი 
„უცხოური გავლენა“41. საზოგადოება „მემორიალი“, რომელმაც 2022 წელს ნობელის პრემია 
მიიღო,  უცხოეთის აგენტების შესახებ აქტის ვითომდა, დარღვევის გამო  დაშალეს. ფაქტობრივად, 
უცხოეთის  აგენტების შესახებ კანონებმა, სხვა რეპრესიულ ზომებთან ერთად, სამოქალაქო 
საზოგადოება გაანადგურა.

საქართველოში 

„ქართულმა ოცნებამ“  უცხოეთის აგენტების შესახებ რუსული კანონი ფაქტობრივად, 
სრულად გადმოიტანა.42 მას იგივე მიზნები აქვს, რაც პუტინის გუნდს. თუმცა საქართველოში 
არსებული ვითარება რუსეთისგან მკვეთრად განსხვავდება. უცხოური დაფინანსების მქონე 
არასამთავრობო ორგანიზაციათა როლი ქართულ საზოგადოებრივ ცხოვრებაში გაცილებით 
თვალსაჩინოა, ვიდრე ეს იყო  2012 წელს რუსეთში - მსგავსი კანონის მიღებამდე. ამასთან, 
საქართველოს მოქალაქეები მეტად არიან მზად საკუთარი უფლებებისთვის საბრძოლველად. 
პრაქტიკულად მთელი საზოგადოება, მედია, ოპოზიციური პარტიები და ბიზნესი აღდგა 
კანონმდებლებისგან არასამთავრობო ორგანიზაციების დასაცავად.43 ფართომასშტაბიანმა 
საპროტესტო აქციამ (30 000-ზე მეტი მონაწილე), რომელიც პოლიციამ ძალადობრივად დაარბია, 
აიძულა მმართველი პარტია, გადაედო კანონის მიღება, თუმცა დიდი ალბათობით, „ქართული 
ოცნება“  მის შესწორებული ფორმით მიღებას შეეცდება. საქართველოს ხელისუფლებას ასეთი 
კანონი რუსეთზე მეტად სჭირდება. 

ქართული არასამთავრობო ორგანიზაციები უზარმაზარ როლს ასრულებენ ხელისუფლების 
შეცდომებისა და დარღვევების გამოვლენასა და საზოგადოებისთვის შესაბამისი ინფორმაციის 
მიწოდებაში. ოპოზიციური მედიის, პოლიტიკური პარტიებისა და არასამთავრობო 
ორგანიზაციების ურთიერთკავშირი ქმნის პოლიტიკურ პლურალიზმს საქართველოში და ხელს 
უშლის მმართველი ჯგუფის მოდუნებას. ოპოზიცია და ქართული საზოგადოების აბსოლუტური 
უმრავლესობა პროევროპულია. რადგან „ქართული ოცნების“ მიმართ ამომრჩევლის მხარდაჭერა 
აბსოლუტური არ არის და არც  საპარლამენტო არჩევნებში აქვს გარანტირებული გამარჯვება, 
პარტია დაინტერესებულია  საზოგადოებაზე კრიტიკული არასამთავრობო ორგანიზაციების 
გავლენის შესუსტებით და მათი გაჩუმებით.

თუ „ქართული ოცნება“ მოახერხებს უცხოური გავლენის აგენტების შესახებ კანონის მიღებას, 
არასამთავრობო ორგანიზაციები თავისუფლად ვეღარ იმუშავებენ ან მოხდება მათი ლიკვიდაცია. 
მმართველ გუნდს სურს, დახუროს არასამთავრობო ორგანიზაციები, რომლებიც მას აკრიტიკებენ 
ან მხარს უჭერენ ოპოზიციურ პარტიებს.44 კანონის მიღება, რომელიც განვითარებული 
დემოკრატიული ქვეყნების დონორთა სახსრებით მომუშავე არასამთავრობო ორგანიზაციებს 
„მტრებად“ გამოაცხადებს, დააკანონებს მათ წინააღმდეგ ძალადობას.45 ამის შემდეგ 
უშიშროების ძალების მიერ არასამთავრობო ორგანიზაციათა ლიდერებისა და ჟურნალისტების 
მოსმენა, მათი დაკავება და ცემა, რაც ახლა საქართველოში ექსტრაორდინარული მოვლენაა, 
მტრის წინააღმდეგ მიმართულად ჩაითვლება.  იმის გამო, რომ საქართველოში ოპოზიცია 
2012 წლის შემდგომ ათწლეულში  ძირითადად მარგინალიზებული იყო (მისი მონაწილეობა 
საზოგადოებრივ და პოლიტიკურ ცხოვრებაში უკიდურესად შეზღუდულია), არასამთავრობო 
ორგანიზაციები, მედია და უნივერსიტეტები რჩებიან მთავარ დაბრკოლებად „ქართული 
ოცნების“ ძალაუფლების შემდგომი კონსოლიდაციისთვის.

შესაძლებელია, უცხოეთის გავლენის აგენტების შესახებ კანონპროექტის მიღების ახალი 
მიდგომები საქართველოს ხელისუფლების ფარული პროექტის, „ხალხის ძალის“ მეშვეობით 
განხორციელდეს, რომელიც რუსეთის დახმარებით ახლახან შეიქმნა.46  გაერთიანების მიზანია, 
„საქართველო დასავლეთის ზეწოლისგან დაიცვას“. ეს პოლიტიკოსები ქართულ არასამთავრობო 
ორგანიზაციებს „აშშ-ის აგენტებს“ უწოდებენ და აცხადებენ, რომ აშშ საქართველოში მხოლოდ 

41 https://reports.ovdinfo.org/svoboda-slova-v-rossii (რუსულ ენაზე)
42 https://civil.ge/archives/529427
43  https://civil.ge/archives/528908; https://cepa.org/article/georgias-protesters-win/; https://eurasianet.org/
fury-in-georgia-as-foreign-agent-vote-ends-in-dispersal-of-protesters; https://www.csis.org/analysis/georgia-civil-
society-wins-against-russia-style-foreign-agents-bill
44 https://civil.ge/archives/528611 
45 https://www.equaltimes.org/why-georgian-civil-society-wants  
46 https://www.codastory.com/ru/georgia-anti-west/ (რუსულ ენაზე)

„მავნე პროექტებს“ აფინანსებს და ხალხს ასწავლის, როგორ მოემზადონ რევოლუციისთვის. 
მაისის დასაწყისში „ხალხის ძალამ“, რომელიც დაახლოებულია „ქართულ ოცნებასთან“, 
განაცხადა, რომ მოამზადებს კანონის უფრო მკაცრ ვერსიას, რომელიც უცხოეთის აგენტებს 
საქართველოში მუშაობას აუკრძალავს.47

„ქართული ოცნების“ დეპუტატებმა, რომლებიც, მათი თქმით, გამოეყვნენ მას, რათა 
საზოგადოებისთვის დასავლელი ჩინოვნიკების შესახებ სიმართლე ეთქვათ,  „ხალხის ძალა“ 
შექმნეს. „სიმართლე“ ასეთია: „აშშ-სა და ევროპას საქართველოს ომში ჩათრევა სურთ, ხოლო 
ევროკავშირის წევრობის კანდიდატის სტატუსის მინიჭებაზე უარი ქვეყნისთვის კარგია“. თუმცა 
საქართველოს პრემიერ-მინისტრმა, „ქართული ოცნების“ ლიდერმა და თბილისის მერმა „ხალხის 
ძალის" შექმნიდან მალევე თითქმის მსგავსი სიტყვებით ისაუბრეს იმავე სიმართლის შესახებ. 
„ხალხის ძალა“ სიამოვნებით აღნიშნავს, რომ ამ გზით მშვიდობა შენარჩუნდება, კანდიდატის 
სტატუსის სანაცვლოდ კი საქართველოს მოუწევდა სუვერენიტეტის ნაწილის დათმობა და ომში 
ჩართვა. 

„ხალხის ძალა“ რეგიონებში აქტიურად აგროვებს მხარდამჭერებს ხელისუფლების მიმართ 
ლოიალურ პირთაგან. ის შეუზღუდავად იყენებს ფინანსურ რესურსს და სამ პროსამთავრობო 
ტელეარხს. 2024 წლის არჩევნებში „ხალხის ძალას“ „ქართულ ოცნების“ დახმარება შეუძლია: 
მათი რადიკალური განცხადებების ფონზე „ოცნება“ უფრო ზომიერი გამოჩნდება, რამაც 
შეიძლება ამომრჩევლები მიიზიდოს. „ხალხის ძალა“ და „პატრიოტთა ალიანსი“, არასამთავრობო 
ორგანიზაციების აკრძალვის გარდა, საქართველოში ლგბტ პროპაგანდის აკრძალვის შესახებ 
კანონის მიღებასაც აპირებენ.48  ის რუსეთის კანონის მსგავსი იქნება და   „ქართული ოცნება“ და 
საპატრიარქო ემხრობიან.

მტრულად განწყობილი ახალგაზრდობა

რუსეთში 

2011-2012 წლებში რუსეთის ხელისუფლებამ აქციის მონაწილეთა შემადგენლობაში დრამატული 
ცვლილებები შეამჩნია: ათეულობით და ასეულობით გამოცდილი დემოკრატის ნაცვლად, 
რომელთა ასაკი 40-60 წლებს შორის მერყეობდა, პროტესტის ახალ სახეებს 20-30 წლის ბიჭები 
და გოგონები წარმოადგენდნენ, რომელთაც უნივერსიტეტები ახალი დამთავრებული ჰქონდათ. 
მომდევნო 10 წლის განმავლობაში საპროტესტო აქციები კიდევ უფრო გაახალგაზრდავდა. ეს 
ნათლად ჩანდა მოსკოვში, სანქტ-პეტერბურგსა და რეგიონებში პოლიტიკურ, გარემოსდაცვით 
და სხვა საპროტესტო მოძრაობებში.49 2017-2019 წლების საპროტესტო აქციებს, რომლებიც 
მეტწილად ალექსეი ნავალნის საქმით იყო სტიმულირებული, „სასკოლო პროტესტებადაც“ კი 
მოიხსენიებდნენ.

2019 წლის ერთ-ერთ საპროტესტო აქციაზე მონაწილეთა 59% 35 წლის იყო, 23% - 25  წლამდე.50  

2017 წელსაც მსგავსი ვითარება შეინიშნებოდა.51 როგორც სოციოლოგიურმა გამოკითხვამ (2019) 
აჩვენა52, რაც უფრო ასაკოვანი გახლდათ დიდი რუსული ქალაქის მცხოვრები, მით ნაკლები იყო 
მისი საპროტესტო აქციებში მონაწილეობის ალბათობა. ამავე დროს, 16 წლის ახალგაზრდების 

3.3.43.3.4

47 https://sova.news/2023/03/03/odin-iz-liderov-prokremlevskih-dvizhenij-gruzii-podderzhal-zakon-ob-inoagen-
tah/ (რუსულ ენაზე)
48 https://nlevshits.com/v-gruzii-iniciirujut-zakon-o-zaprete-lgbt-propagandy/ (რუსულ ენაზე)
49 https://www.4freerussia.org/wp-content/uploads/sites/3/2019/05/Russian-Youth_web_eng.pdf; https://atlan-
ticcouncil.org/wp-content/uploads/2019/10/Prospects-of-the-Russian-Protest-Movement-Russian.pdf; https://
www.golos-ameriki.ru/a/moscow-protest-new-faces-and-character/5052330.html  
50 https://www.vedomosti.ru/opinion/articles/2019/08/11/808586-prishel-saharova; https://meduza.io/en/fea-
ture/2019/08/14/putin-s-pesky-millennials (რუსულ ენაზე)
51 https://www.rferl.org/a/russia-navalny-protests-new-generation/28394359.html 
52 https://protest.dekoder.org/youth-protest-poll

https://sova.news/2023/03/03/odin-iz-liderov-prokremlevskih-dvizhenij-gruzii-podderzhal-zakon-ob-inoagentah/
https://sova.news/2023/03/03/odin-iz-liderov-prokremlevskih-dvizhenij-gruzii-podderzhal-zakon-ob-inoagentah/
https://nlevshits.com/v-gruzii-iniciirujut-zakon-o-zaprete-lgbt-propagandy/
https://www.4freerussia.org/wp-content/uploads/sites/3/2019/05/Russian-Youth_web_eng.pdf
https://atlanticcouncil.org/wp-content/uploads/2019/10/Prospects-of-the-Russian-Protest-Movement-Russian.pdf
https://atlanticcouncil.org/wp-content/uploads/2019/10/Prospects-of-the-Russian-Protest-Movement-Russian.pdf
https://www.golos-ameriki.ru/a/moscow-protest-new-faces-and-character/5052330.html 
https://www.golos-ameriki.ru/a/moscow-protest-new-faces-and-character/5052330.html 
https://www.vedomosti.ru/opinion/articles/2019/08/11/808586-prishel-saharova
https://meduza.io/en/feature/2019/08/14/putin-s-pesky-millennials
https://meduza.io/en/feature/2019/08/14/putin-s-pesky-millennials
https://www.rferl.org/a/russia-navalny-protests-new-generation/28394359.html
https://protest.dekoder.org/youth-protest-poll

რიცხვი 34 წლის მოქალაქეთა რაოდენობას 5-ჯერ აღემატებოდა, 60 წლის  პირებისას - გაცილებით 
მეტად. საზოგადოებრივი აზრის შესწავლის ფონდის (FOM) თანახმად, 2019 წლის დასაწყისში 
პუტინის მხარდაჭერის რეიტინგი საშუალოდ 42%-ს შეადგენდა, ხოლო ახალგაზრდებს შორის - 
32%-ს. 

რუსეთში საპროტესტო აქციები მრავალრიცხოვანი არ იყო. ძირითადად ისინი ესწრებოდნენ, 
ვინც „პუტინს საერთოდ არ ენდობოდა“ (2019 წელს-14%). თუმცა, ასეთთა შორის აქციებში 
მონაწილეობდა 16 წლის ახალგაზრდების 45%-ზე მეტი და 34-წლიანთა მხოლოდ 17%. პუტინის 
მოწინააღმდეგეთა სურვილი - მონაწილეობა მიიღონ საპროტესტო აქციებში, ახალგაზრდულ 
ჯგუფებში უფრო ძლიერია. უკრაინასთან ომამდე რუსეთის ხელისუფლებისთვის „საშიში“ 
ახალგაზრდები მათ ასაკობრივ ჯგუფში უმცირესობაში იყვნენ. თუმცა ძალზე აქტიურობდნენ 
და პროპორციული შემადგენლობით  პროტესტის მოსურნე უფროსი ასაკობრივი ჯგუფების 
რაოდენობას აჭარბებდნენ.   

2017 წლამდე ახალგაზრდობა პუტინისთვის საზოგადოების ერთ-ერთი ყველაზე ლოიალური 
ნაწილი იყო. ამის შემდეგ სულ უფრო ბევრმა დაიწყო იმის გაცნობიერება, რომ მას ქვეყანა ჩიხში 
შეჰყავდა. ანტიდასავლურმა კურსმა, „ტრადიციულმა ღირებულებებმა“, რთულმა სოციალურმა 
მდგომარეობამ და პირად ცხოვრებაში სახელმწიფოს მზარდმა ჩარევამ ახალგაზრდებში 
მკვეთრი უკურეაქცია გამოიწვია.53 თაობებს შორის ღირებულებათა სხვაობა  (სხვადასხვა 
შეხედულება, ინტერესი, პრიორიტეტი და ცხოვრების წესი) სულ უფრო თვალსაჩინო გახდა. 
ამავდროულად, კრემლის მრავალრიცხოვანმა მცდელობებმა, 2000  და 2010-იან წლებში 
ახალგაზრდული მოძრაობები შეექმნათ, შედეგი ვერ გამოიღო, რადგან მათ არ ჰქონდათ 
მომავლის სტრატეგიული ხედვა, რაც ახალგაზრდებს დააინტერესებდათ. საჯარო სამსახურსა 
და სახელმწიფო საწარმოებში, კარიერული პერსპექტივისა და ფულის გარდა, მათ არაფერი 
იზიდავდათ. 

ხელისუფლება საპროტესტო აქციების გაახალგაზრდავებას მოწამვლით, დაპატიმრებითა და 
ნავალნის წინააღმდეგ აღძრული არაერთი საქმით პასუხობდა (ის საუკეთესო სტიმულს აძლევს 
ახალგაზრდებს, გამოხატონ პროტესტი); ასევე, იყო საქმეები მედიასაშუალებების წინააღმდეგ 
(„დოქსა“ და „MSU არხი“ (სტუდენტური პოპულარული ინტერნეტგამოცემა და არხი)); ყველაზე 
კრიტიკულ აკადემიკოსებსა და პოლიტიკურად აქტიურ სტუდენტებს უნივერსიტეტებიდან 
აძევებდნენ.54

საპროტესტო განწყობების მსგავსად, ომისადმი ნეგატიური დამოკიდებულება ახალგაზრდებში 
უფრო მძლავრობს, ვიდრე უფროს თაობაში.55 ამ ადამიანებს ნაკლებად სჯერათ პროპაგანდის, 
უმეტესობას არ სურს ომში მონაწილეობა და ბევრს ესმის, რომ ეს დიდი დარტყმაა მათ 
მომავალზე. ამავე დროს, 60 წელს გადაცილებულთა 83% მხარს უჭერს ომს, 30 წლამდე 
ასაკობრივ ჯგუფში 38%  მხარს უჭერს  და 51% - ეწინააღმდეგება.

საქართველოში 

საქართველოს უნივერსიტეტები ჯერ ისევ თავისუფალია, თუმცა მთავრობამ უკვე გააცნობიერა, 
რომ ახალგაზრდა ასაკობრივ ჯგუფებში ის ნაკლებად პოპულარულია. უფრო მეტიც, 
ევროატლანტიკური კურსი, როგორც ეროვნული არჩევანი, 20 წლის ახალგაზრდებისთვის 
უფრო მნიშვნელოვანია, ვიდრე 60 წლის ადამიანებისთვის. ბოლო წლებში საქართველოში 
საპროტესტო აქციების მთავარი მამოძრავებელი 20-30 წლიანთა თაობა იყო. სწორედ მათ 
აიძულეს ხელისუფლება,  უცხოური გავლენის აგენტების შესახებ კანონის მიღება შეეჩერებინა. 
ისინი საქართველოს ევროპული არჩევანისა და უკრაინის ყველაზე აქტიური მხარდამჭერები 
არიან.

საქართველოს მმართველ გუნდს სურს, შეცვალოს ახალგაზრდების განწყობა მის სასარგებლოდ 
და ზეწოლა მოახდინოს უნივერსიტეტებზე, სადაც ივანიშვილისა და „ქართული ოცნების“ მიმართ 
კრიტიკულად განწყობილი გამოჩენილი აკადემიკოსები ასწავლიან. პრემიერ-მინისტრმა 
ირაკლი ღარიბაშვილმა განაცხადა, რომ დესტრუქციულმა, ანარქისტულმა და ექსტრემისტულმა 
ძალებმა, რომლებსაც სურთ ქვეყანაში დესტაბილიზაციის, ქაოსისა და არეულობის შენარჩუნება, 

53 https://cepa.org/young-russians-and-civic-engagement/; https://www.zois-berlin.de/publikationen/youth-in-
russia-outlook-on-life-and-political-attitudes; https://www.washingtonpost.com/opinions/2019/06/17/how-putin-
kremlin-lost-russian-youths/; https://www.svoboda.org/a/27331008.html 
54 https://rb.gy/luzo3; https://theins.ru/opinions/grozovsky/248589; https://theins.ru/obshestvo/162365 (რუსულ 
ენაზე)
55 https://www.wilsoncenter.org/blog-post/long-read-russian-youth-against-war

https://cepa.org/young-russians-and-civic-engagement/
https://www.zois-berlin.de/publikationen/youth-in-russia-outlook-on-life-and-political-attitudes
https://www.zois-berlin.de/publikationen/youth-in-russia-outlook-on-life-and-political-attitudes
https://www.washingtonpost.com/opinions/2019/06/17/how-putin-kremlin-lost-russian-youths/
https://www.washingtonpost.com/opinions/2019/06/17/how-putin-kremlin-lost-russian-youths/
https://www.svoboda.org/a/27331008.html
https://rb.gy/luzo3
https://theins.ru/opinions/grozovsky/248589
https://theins.ru/obshestvo/162365
https://www.wilsoncenter.org/blog-post/long-read-russian-youth-against-war

მოაწყვეს საპროტესტო აქციები უცხოეთის აგენტების შესახებ კანონის წინააღმდეგ.56  
ოპოზიციური პარტიების გარდა, მან მოიხსენია „ფრანკლინის კლუბი“57, ორგანიზაცია, რომელიც  
საქართველოს უნივერსიტეტში მუშაობს (დაკავებულია განათლებით, მედიის საკითხებით, 
კვლევებით, პოლიტიკური დისკუსიებით და სამოქალაქო აქტივიზმით). „ფრანკლინის კლუბი“ 
წამლავს და ტვინს ურეცხავს ახალგაზრდებს და ახორციელებს ანტისახელმწიფოებრივ, 
დივერსიულ საქმიანობას“, - განაცხადა ღარიბაშვილმა.

ეს ინფორმაცია, რა თქმა უნდა, სიცრუეა. „ფრანკლინის კლუბი“ ხელს უწყობს კლასიკურ 
ლიბერალურ და ლიბერტარიანულ ღირებულებებს.58 პრემიერ-მინისტრმა დასძინა, რომ 
ახალგაზრდები სატანისტურ ფორმაში იყვნენ გამოწყობილი და მთავარი ოპოზიციური პარტია 
ექსტრემისტულ ორგანიზაციად გადაიქცა. საგარეო საქმეთა მინისტრმა, სერგეი ლავროვმა 
და რუსმა პროპაგანდისტმა, ვლადიმერ სოლოვიოვმა „კარგი“ გამოსვლისთვის შეაქეს    
ღარიბაშვილი. ამ უკანასკნელმა მას „კვერცხებიანი კაციც“ კი უწოდა.

„ქართული ოცნების“ ლიდერი, ირაკლი კობახიძე საზოგადოებას არწმუნებს, რომ სწორედ 
„ლიბერალური ფაშიზმის“ წარმომადგენელი ექსტრემისტი ახალგაზრდები ედგნენ სათავეში 
უცხოეთის გავლენის აგენტების შესახებ კანონის საწინააღმდეგო საპროტესტო აქციებს 
და „სახელმწიფოს წინააღმდეგ მიმართული ქმედებების ორგანიზებას ახორციელებდნენ“. 
კობახიძის „სახელმწიფოს მტრების“ სიაში საქართველოს უნივერსიტეტი და თავისუფალი 
უნივერსიტეტიც კი მოხვდა.59 ეს აჩვენებს, რომ საქართველოს, ისევე როგორც რუსეთს, შეუძლია 
შეზღუდოს აკადემიური თავისუფლება უნივერსიტეტებში, რაც მას უკიდურესად აწუხებს.

56 https://civil.ge/archives/531107 
57 https://www.facebook.com/FranklinClubGeo 
58 https://sova.news/2023/03/17/ekstremisty-anarhisty-i-satanisty-strashilki-ot-vlastej-gruzii-o-klube-franklina/ 
(რუსულ ენაზე)
59 https://civil.ge/archives/531259;  https://civil.ge/archives/531668 
60 https://worldjusticeproject.org/rule-of-law-index/global 
61 https://www.forbes.ru/mneniya-column/vertikal/245937-sudebnaya-kontrreforma-k-chemu-privedet-likvidatsi-
ya-arbitrazhnykh-su (რუსულ ენაზე)

ჯიბის სასამართლო

რუსეთში 

კანონის უზენაესობის გლობალურ ინდექსში 2022 წელს რუსეთი 140-დან 107-ე ადგილზე 
აღმოჩნდა (საქართველო 49-ე ადგილს იკავებდა)60. კანონის უზენაესობა რუსეთში არც 1990-იან 
წლებში არსებობდა, მაგრამ იმ დროს სასამართლოები კონკურენტულ პოლიტიკურ გარემოში 
მოქმედებდა. სასამართლოებზე ზეწოლას მრავალი განსხვავებული აქტორი ახორციელებდა 
(მათი „ყიდვა“ ადვილად შეიძლებოდა). სისტემა პლურალისტური იყო და რეაგირებდა 
სტიმულებზე ბიზნესის, სახელმწიფოსა და მედიისგან და იღებდა ისეთ გადაწყვეტილებებს, 
რა მიმართულებითაც  მასზე ზეწოლა ხორციელდებოდა. 1990-იან წლებში სასამართლო 
ნაწილობრივ დამოუკიდებელი იყო, არ ჰყავდა გარე „ბოსი“ და სასამართლოებში პლურალიზმი 
ჯერ კიდევ არსებობდა. საკონსტიტუციო სასამართლოს მოსამართლეები მნიშვნელოვან 
საკითხებზე „განსხვავებულ მოსაზრებებს“ გამოთქვამდნენ. იმ დროს ხელისუფლება, 
ოლიგარქები, პოლიტიკური და სოციალური ჯგუფები ერთმანეთს ეჯიბრებოდნენ სასამართლოზე 
გავლენის მოპოვებაში, თუმცა ამ გავლენის მონოპოლიზებას ვერც ერთი ჯგუფი ვერ ახერხებდა.

სიტუაცია 2000-იან წლებში შეიცვალა. გარდამტეხი„იუკოსის“ საქმე აღმოჩნდა: პუტინს და 
„ძალოვნებს“ სურდათ კომპანიის სრული დაშლა და მისი ნაციონალიზაცია, რაც ცუდად იყო 
კოორდინირებული მაშინდელ კანონებთან. მთავრობა ცდილობდა მისთვის სასურველი 
გადაწყვეტილებების უზრუნველყოფას. ეს ხდებოდა მექრთამეობით, მოსამართლის 
დაწინაურებით და ზოგჯერ რეპრესიებით. 2013 წელს ხელისუფლებამ გააუქმა საარბიტრაჟო 
სასამართლოების სისტემა, რაც რუსეთის სასამართლო სისტემის ყველაზე ღია და 
დამოუკიდებელი ნაწილი იყო: ის საშუალებას აძლევდა მეწარმეებს, დავა მოეგოთ სახელმწიფო 
ხელისუფლების წინააღმდეგ.61  უზენაესმა საარბიტრაჟო სასამართლომ, მთავრობისა და 

ძალოვანი უწყებებისგან ყველაზე მეტად დამოუკიდებელმა ერთეულმა, „იუკოსის“ საქმეში მისი 
შეურიგებლობის ფასი გადაიხადა.

ბოლო ათწლეულის განმავლობაში მოსამართლეებმა ისიც დაკარგეს, რაც მათი 
დამოუკიდებლობისგან დარჩა. ხელისუფლების დაყოფის არარსებობის და ხელისუფლებისგან 
დამოუკიდებელი ყველა პოლიტიკური და სოციალური ინიციატივისა და სტრუქტურის ჩახშობის 
გამო, მთავრობის სასამართლოებზე გავლენა მონოპოლისტური გახდა. რუსეთში კანონი 
აღარ აკონტროლებდა ხელისუფლების თვითნებობას.62 დასკვნითი ეტაპი იყო საერთო 
იურისდიქციის სასამართლოების ერთიან ვერტიკალზე განლაგება,  რომლებიც „ძალოვნების“ 
და აღმასრულებელი ხელისუფლების ინსტრუქციებით მოქმედებდნენ და საკონსტიტუციო 
სასამართლოდან პლურალიზმის განდევნა. ეს  2010-იანი წლების ბოლოს მოხდა. შედეგად, 
სასამართლო რუსეთში რეპრესიების მორჩილ ინსტრუმენტად გადაიქცა, როგორც ეს სსრკ-ში 
იყო.

საქართველოში

პოსტსაბჭოთა პერიოდში 30-წლიანი ტრანსფორმაციისას, საქართველოს სასამართლო 
სისტემამ სრული დამოუკიდებლობა ვერ მოიპოვა. სააკაშვილის მთავრობამ სასამართლო 
სისტემა კორუფციისგან გაწმინდა, მაგრამ  დაუქვემდებარა ხელისუფლებას. მოგვიანებით 
მან აღიარა, რომ ეს იყო შეცდომა.63 ივანიშვილმა და „ქართულმა ოცნებამ“ ისარგებლეს 
შეცდომით: ხელისუფლებაში მოსვლის შემდეგ კანონის უზენაესობა გაუარესდა. სასამართლოზე 
ხელისუფლების ზეწოლა მძაფრად იგრძნობოდა სააკაშვილის წინააღმდეგ აღძრულ (და 2017 წელს 
უკრაინიდან მისი ექსტრადიციის მოთხოვნაში), ასევე, „ერთიანი ნაციონალური მოძრაობისა“ 
და ოპოზიციური მედიის საქმეებში (დაწყებული 2015 წელს ტელეკომპანია „რუსთავი 2“-ის 
საქმით).64 სასამართლო პოლიტიკური მიზნებისთვის - პოლიტიკური ოპონენტების დასასჯელად 
გამოიყენეს.

2017 წელს ადამიანის უფლებათა ევროპულმა სასამართლომ უარყო საქართველოს ხელისუფლების 
მიერ შეთავაზებული მოსამართლეობის სამივე კანდიდატი: ისინი არაკომპეტენტურნი იყვნენ, ან 
მთავრობისთვის სასარგებლო გადაწყვეტილებებს იღებდნენ.65 ამ დროს ქვეყნის სასამართლო 
სისტემა უკვე ღრმა კრიზისში აღმოჩნდა. მოსამართლეები არ იყვნენ დამოუკიდებლები 
და როგორც მაშინდელმა პრეზიდენტმა, გიორგი მარგველაშვილმა აღნიშნა, მოქალაქეებს  
მიუკერძოებელი და სამართლიანი სასამართლოს უფლება ჩამოერთვათ. ამავდროულად, 
საპარლამენტო უმრავლესობამ მიიღო სასამართლო რეფორმის შესახებ კანონების პაკეტი, რაც 
მოსამართლეებს ართმევდა დამოუკიდებლობას. მოსამართლეებს, ფაქტობრივად,  იუსტიციის 
უმაღლესი საბჭო აკონტროლებს, რომელიც  სასამართლოთა თავმჯდომარეებს ნიშნავს.

2018 წლის ბოლოს პარლამენტმა უარი თქვა იუსტიციის უმაღლესი საბჭოს მიერ წარდგენილი 
უზენაესი სასამართლოს უვადო მოსამართლეთა სიის დამტკიცებაზე. ეს  იყო ბიძინა ივანიშვილისა 
და პარლამენტის ხელმძღვანელობის სურვილის საწინააღმდეგო გადაწყვეტილება. 
მოსამართლეთა უვადოდ დანიშვნა, იმის ნაცვლად, რომ მათი დამოუკიდებლობის გაზრდის 
გარანტი ყოფილიყო, მთელი სასამართლო სისტემის დამონების იარაღად გადაიქცა, 
რადგან იუსტიციის უმაღლეს საბჭოს ხელისუფლებასთან დაახლოებული „სასამართლო 
კლანი“ აკონტროლებს. ახალი მოსამართლეები, რომლებიც  იუსტიციის უმაღლესი საბჭოს 
წევრები ხდებიან,  ხელისუფლების ინტერესების სასარგებლოდ მუშაობით გამოირჩევიან.66 
მოსამართლეები  „კლანს“ ექვემდებარებიან, რაც  მათ მიერ ხელისუფლებისთვის სასურველი 
გადაწყვეტილებების მიღებას უზრუნველყოფს. ფორმალურმა პროცედურამ საპირისპირო შედეგი 
გამოიღო. „კლანს“ დაქვემდებარებული მოსამართლეები „მუდმივები“ გახდნენ.

საჯარო პროტესტმა აიძულა ზოგიერთი ოდიოზური მოსამართლე, გადამდგარიყო. იუსტიციის 
უმაღლესმა საბჭომ მოგვიანებით სხვები დანიშნა, თუმცა „კლანთან“ ისინიც ახლოს 
აღმოჩნდნენ. „სასამართლოები დაკომპლექტებულია არა მიუკერძოებელი მოსამართლეებით, 
არამედ, მთავრობის პოლიტიკური მოკავშირეებით“, - განაცხადა აშშ-ის სენატის საგარეო 
ურთიერთობათა კომიტეტმა. მსგავსი განცხადებები გააკეთეს ევროპარლამენტმა, აშშ-ის 

62 https://www.vedomosti.ru/opinion/articles/2018/03/01/752370-chto-derzhit-rossiyu (რუსულ ენაზე)
63 https://sova.news/2021/11/29/saakashvili-ya-dopuskal-oshibki-glavnaya-etot-sud/ (რუსულ ენაზე) 
64 https://shorturl.at/iCJZ5, https://shorturl.at/vBNP7  (რუსულ ენაზე)
65 https://shorturl.at/ayH59; https://shorturl.at/jkmF7, https://shorturl.at/dsLX0  (რუსულ ენაზე)
66 https://shorturl.at/vBEHP, https://shorturl.at/bgsBI, https://shorturl.at/dmRZ0 (რუსულ ენაზე)

https://www.vedomosti.ru/opinion/articles/2018/03/01/752370-chto-derzhit-rossiyu
https://sova.news/2021/11/29/saakashvili-ya-dopuskal-oshibki-glavnaya-etot-sud
https://shorturl.at/iCJZ5
https://shorturl.at/vBNP7

სახელმწიფო დეპარტამენტმა და  აშშ-ის ელჩმა საქართველოში.67

ბოლო წლებში გაიზარდა კლანის გავლენა, რომელმაც საქართველოს სასამართლო სისტემაში 
ძალაუფლება მოიპოვა. ოპოზიციამ სასამართლო რეფორმის გეგმა შეიმუშავა, მაგრამ 
ხელისუფლებას არ სურს მისი განხორციელება. იზრდება პოლიტიკური საქმეების რაოდენობა, 
სადაც ძალზე საეჭვოა მოსამართლეთა გადაწყვეტილებები.68 კლანი აკონტროლებს იუსტიციის 
უმაღლეს საბჭოს, რომელიც, თავის მხრივ, განაგებს მთელ სისტემას. მოსამართლეთა შერჩევის 
პროცესის ცვლილება ევროკავშირის მიერ საქართველოსთვის დახმარების პირობაც კი იყო. 
საქართველომ უარყო ევროკომისიასთან შეთანხმებული სასამართლო რეფორმის გეგმა 
ვენეციის კომისიასთან კონსულტაციის გარეშე.69

ამერიკის შეერთებულმა შტატებმა  საქართველოს იუსტიციის უმაღლესი საბჭოს ოთხ წევრს 
კორუფციაში სავარაუდო მონაწილეობის გამო სავიზო შეზღუდვები დაუწესა (სახელმწიფო 
დეპარტამენტი ამბობს, რომ ამ მოსამართლეთა კორუმპირებულობის უამრავი მტკიცებულება 
არსებობს). ქართული ოპოზიცია ცდილობდა, დაეწყო საპარლამენტო გამოძიება სასამართლო 
კორუფციასთან დაკავშირებით, რასაც არასამთავრობო ორგანიზაციები ითხოვდნენ, მაგრამ 
ხელისუფლებამ დაბლოკა ეს მცდელობები. მმართველი პარტია კატეგორიულად არ ეთანხმება 
ამ წინადადებას. პრემიერ-მინისტრმა ღარიბაშვილმა განაცხადა, რომ ამაყობს ჩვენი 
მოსამართლეებით.70

67 https://shorturl.at/prwz7, https://sova.news/2020/12/14/sovet-yustitsii-prinyal-reshenie-o-bessrochnom-naz-
nachenii-15-ti-sudej/, https://shorturl.at/ehvB9, https://shorturl.at/dowEN (რუსულ ენაზე)
68 https://shorturl.at/jtJR1, https://shorturl.at/ntLM6, https://shorturl.at/pEQTV (რუსულ ენაზე)
69 https://sova.news/2021/05/26/s-klanom-dolzhno-byt-pokoncheno-konferentsiya-sudej-prohodit-na-fone-pro-
testa/, https://shorturl.at/gBDE8  (რუსულ ენაზე)
70 https://shorturl.at/kvxR2, https://shorturl.at/jMU18, https://shorturl.at/gjoC6, https://shorturl.at/eimFJ 
(რუსულ ენაზე)
71 https://www.svoboda.org/a/putin-ofitsialjno-priznal-ssha-glavnym-istochnikom-riskov-/32343710.html
72 https://russian.rt.com/world/news/1114482-zaharova-zapad-vrag (რუსულ ენაზე)

დასავლეთი მტერია

რუსეთში

რუსეთისთვის ყველაზე დიდი რისკი და ანტირუსული პოლიტიკის მთავარი წყარო მსოფლიოში 
ამერიკის შეერთებული შტატებია, - ნათქვამია რუსეთის საგარეო პოლიტიკის კონცეფციის 
ახალ ვერსიაში, რომელიც ახლახან დაამტკიცა პუტინმა.71 ამ დოკუმენტში რუსეთი მსოფლიოს 
საკუთარ თავს, როგორც იმპერიას წარუდგენს: „გამორჩეული სახელმწიფო-ცივილიზაცია, 
რომელიც აერთიანებს რუს და სხვა ხალხებს, რომლებიც ქმნიან რუსული სამყაროს კულტურულ 
და ცივილიზაციურ საზოგადოებას“. ამავდროულად, კონცეფციის მიხედვით, რუსეთს აქვს 
„უნიკალური მისია“, „ძალთა გლობალური ბალანსი შეინარჩუნოს“. რუსეთი თავს დასავლეთის 
მტრად არ თვლის, მაგრამ მისი სტრატეგიული მიზნებია „დესტრუქციული საგარეო გავლენისგან 
დაცვა“ და „ამერიკის შეერთებული შტატებისა და სხვა არამეგობრული სახელმწიფოების 
დომინირების ნარჩენების აღმოფხვრა სამშვიდობო საქმეებში“. რუსული პროპაგანდის 
მიხედვით,  სწორედ ამას აკეთებს უკრაინაში მათი არმია.

ნატო და დასავლეთი რუსეთის მტრები არ არიან, - შეგვახსენა რუსეთის საგარეო საქმეთა 
სამინისტროს წარმომადგენელმა, მარია ზახაროვამ და დაუყოვნებლივ დასძინა: „რუსულ ენაში 
არსებობს შესანიშნავი სიტყვა „არამეგობარი.“ ეს მტერზე უარესია.72 

რუსეთის საგარეო პოლიტიკის კიდევ ერთი მიზანია დაუპირისპირდეს „ფსევდოჰუმანისტურ 
ნეოლიბერალურ“ ღირებულებებს, რომლებსაც დასავლეთი სხვა ქვეყნებს თავს ახვევს და 
დაიცვას „ტრადიციული ღირებულებები“. პუტინი ამტკიცებს, რომ რუსული ცივილიზაცია 
გამორჩეულია და თავისი გზა აქვს. რუსეთი თავს დასავლეთის ხისტი კურსის მსხვერპლად 

3.3.63.3.6

https://sova.news/2020/12/14/sovet-yustitsii-prinyal-reshenie-o-bessrochnom-naznachenii-15-ti-sudej/
https://sova.news/2020/12/14/sovet-yustitsii-prinyal-reshenie-o-bessrochnom-naznachenii-15-ti-sudej/
https://shorturl.at/ehvB9

https://russian.rt.com/world/news/1114482-zaharova-zapad-vrag

მიიჩნევს და თვლის, რომ უპირობოდ შეუძლია,  საკუთარი ინტერესების ზონაში (რომელიც მოიცავს 
ყოფილ საბჭოთა ქვეყნებს) ისე იმოქმედოს, როგორც თავად სურს. პუტინის თქმით, დასავლეთი 
მიზანმიმართულად ძაბავს მსოფლიოში ვითარებას და ამძაფრებს ქაოსს, რასაც რუსეთი 
ეწინააღმდეგება.73 პუტინის მიერ დამტკიცებული სახელმწიფო კონცეფციის მიხედვით, რუსულ 
ტრადიციულ სულიერ და მორალურ ღირებულებებს (მათ შორის, პატრიოტიზმსა და სამშობლოს 
სამსახურს) საფრთხეს უქმნიან ამერიკის შეერთებული შტატები და სხვა არამეგობრული 
ქვეყნები, უცხოური არაკომერციული ორგანიზაციები და ზოგიერთი მედიასაშუალება.74

როდესაც სსრკ დაინგრა, ბევრ რუსს იმედი ჰქონდა, რომ ქვეყანა დემოკრატიული გახდებოდა, 
აშენდებოდა კაპიტალიზმი და რუსეთში ცხოვრების დონე განვითარებული ქვეყნების დონეს 
სწრაფად მიუახლოვდებოდა, მაგრამ მსგავსი არაფერი მომხდარა. 1990-იანი წლების ბოლოს 
გაჩნდა წესრიგის ძლიერი მოთხოვნა, ქვეყნის პატივისცემისა და სიამაყის აღდგენის სურვილი. 
პუტინმა წარმატებით ითამაშა ამ გრძნობებზე საკუთარი ძალაუფლების მაქსიმალურად 
ზრდითა და რუსეთის მეზობლებთან და დასავლეთთან დაპირისპირებით. მან ხელი შეუწყო 
რუსეთში იმპერიული ნოსტალგიისა და ეთნიკური ნაციონალიზმის აღზევებას, რამაც რუსეთი 
დიქტატურასა და ავტოკრატიასთან მიიყვანა.

საქართველოში

ქართველების აბსოლუტური უმრავლესობა მხარს უჭერს ქვეყნის ევროკავშირისა და ნატოს 
სტრუქტურებში ინტეგრაციას. ამიტომ, რაც უნდა ეწინააღმდეგებოდეს ამას მმართველი ჯგუფი,  
ღიად ვერ ისაუბრებს რუსეთთან დაახლოებისა და ევროინტეგრაციის შეჩერების სურვილზე, 
რათა არ დაკარგოს ამომრჩევლის მხარდაჭერა. ამის მიუხედავად, ივანიშვილის გუნდის წევრები 
ყველაფერს აკეთებენ საქართველოს დასავლური არჩევანის დისკრედიტაციისთვის. 

მთავრობა საკუთარ დამსახურებად თვლის  ევროინტეგრაციას - უვიზო მიმოსვლას და 
ევროკავშირთან ასოცირების ხელშეკრულებას.75 „ჩვენმა მთავრობამ ქვეყანა [ევროკავშირის] 
სანდო პარტნიორად აქცია“, - აცხადებს პრემიერ-მინისტრი ირაკლი ღარიბაშვილი, თუმცა მისი 
არგუმენტი უაღრესად პარადოქსულია: ღარიბაშვილი ამბობს, რომ თუ 2023 წელს საქართველო 
ევროკავშირის წევრობის კანდიდატის სტატუსს მიიღებს, ეს მმართველი გუნდის დამსახურებად 
უნდა ჩაითვალოს, მარცხი კი ოპოზიციის ბრალი იქნება - „დესტრუქციული რადიკალური 
ოპოზიციის“, რომელსაც არ სურს საქართველოს მიერ სტატუსის მიღება.

რეალურად, პასუხისმგებლობა ყველა იმ მოთხოვნის შესრულებაზე, რაც ევროკავშირმა 
საქართველოს დაუწესა, საკანონმდებლო და აღმასრულებელ ხელისუფლებას ეკისრება. 
ერთადერთი საკითხი, რაზეც პასუხისმგებელია როგორც ხელისუფლება, ისე - ოპოზიცია,  არის 
საზოგადოებაში პოლარიზაციის დონის შემცირება.

მმართველი ჯგუფი ევროკავშირისკენ სწრაფვის დეკლარირებული სურვილის პარალელურად, 
ევროპის კომპრომეტირებას ახდენს. ღარიბაშვილმა ევროპარლამენტის რეზოლუციას, რომელიც 
საქართველოს ყოფილი პრეზიდენტის, მიხეილ სააკაშვილის სამკურნალოდ გათავისუფლებას 
მოითხოვდა, „სამარცხვინო“ უწოდა: „ევროპარლამენტმა პირდაპირ აღიარა, რომ სააკაშვილი 
მათი აგენტია და ყველაფერს აკეთებენ მის გადასარჩენად და ციხიდან გამოსაყვანად“. 
ღარიბაშვილი აღშფოთებული იყო, რომ ევროპარლამენტი „სიბრძნეს გვასწავლის, არ ცნობს 
ჩვენი ქვეყნის სუვერენიტეტს, პატივს არ სცემს ჩვენს ქვეყანას, მის დამოუკიდებლობას, ჩვენს 
ინსტიტუტებს“.

ევროპის დესტრუქციული როლი საქართველოში მხოლოდ ქართულ ოპოზიციასთან უფრო ახლოს 
ყოფნით არ შემოიფარგლება. ევროპარლამენტარებისა და დესტრუქციული ოპოზიციის მიზანი, 
ღარიბაშვილის განცხადებით,  ხელისუფლების ძალით დამხობა და შემდეგ საქართველოს ომში 
ჩათრევაა: „ჩვენი ლამაზი ქვეყანა სასროლეთად გადაიქცევა. ბევრს ჰქონდა ილუზია და იმედი, 
რომ საქართველო ომში წავიდოდა; ერთადერთი, რითაც უკმაყოფილოები არიან, ის არის, რომ 
ჩვენ ომში არ წავედით", - იმეორებს ის რეგულარულად. 

ფაქტობრივად, ღარიბაშვილი საკუთარ აუდიტორიას ეუბნება, რომ მათ ევროპასთან შეერთება 
შესაძლოა, ასე ძალიან არ უნდა სურდეთ, თუ ის პატივს არ სცემს და არ აღიარებს 
ჩვენს ქვეყანას. ჯერჯერობით აუდიტორია არ იღებს ასეთ გზავნილს.  „ქართული ოცნების“ 

73 https://iz.ru/1438040/2022-12-09/putin-zaiavil-o-soznatelnom-umnozhenii-zapadom-khaosa-v-mire (რუსულ 
ენაზე)
74 https://www.rbc.ru/politics/09/11/2022/636bbc199a79473f80a317a4 (რუსულ ენაზე)
75 https://civil.ge/archives/531107

მხარდამჭერ ამომრჩევლებსაც კი, საქართველოს ევროკავშირში გაწევრება სურთ. თუმცა, ვის 
შეუძლია მოგვცეს გარანტია, რომ ასე გაგრძელდება? პროპაგანდა რუსეთშიც ნელა მუშაობდა და 
მისი შედეგები თანდათანობით წარმოჩინდა.

მმართველი გუნდის პროპაგანდა საქართველოს მოქალაქეებს უნერგავს აზრს, რომ ევროპა:

1) მხარს უჭერს „საქართველოს მტერს“ (სააკაშვილს);
2) პატივს არ სცემს საქართველოს სუვერენიტეტს და მის ხალხს;
3) სურს, ზიანი მიაყენოს საქართველოს ომში ჩათრევით - ცდილობს, ქვეყანა საკუთარი 

მიზნებისთვის გამოიყენოს;
4) სურს, ძალით დაამხოს საქართველოს ხელისუფლება;
5) მხარს უჭერს ყველაზე დესტრუქციულ, ექსტრემისტულ და ანარქისტულ ძალებს, რომლებიც 

ცდილობენ ქვეყანაში ვითარების დესტაბილიზებას;
6) მხარს უჭერს გაუმჭვირვალე ორგანიზაციებს, რომლებიც იცავენ ქართველი ხალხისთვის 

უცხო („არატრადიციულ“) ღირებულებებს.

ამ თეზისებიდან განცხადებამდე, რომ საქართველოს არ სჭირდება ასეთი ევროპა, 
ნახევარ ნაბიჯზე ნაკლებია. ეს განცხადება ეფუძნება და ამძაფრებს შიშს, რომელსაც რუსეთი 
სიამოვნებით უჭერს მხარს. „თუ 2008 წლის აგვისტო განმეორდება, საქართველოსთვის თავს 
არავინ შეიწუხებს და ჯარს არ გაგზავნის; ისინი უბრალოდ დაუფიქრებლად შეუტევენ თბილისს“, 
- ამბობს პროპაგანდისტი მარგარიტა სიმონიანი.76 „რადიკალურ ოპოზიციას საკუთარი 
რევოლუციური გეგმები შარშანწინ ან წელს რომ განეხორციელებინა, დღეს რუსული ტანკები 
თბილისში იქნებოდნენ. ისინი შემოიყვანდნენ რუსულ ტანკებს საქართველოში, ისევე, როგორც 
2008 წელს“, - აცხადებს  კოალიცია „ქართული ოცნების“ ლიდერი ირაკლი კობახიძე.77

მმართველი ჯგუფის ეს პოზიცია ეყრდნობა რუსეთთან დაკავშირებულ ღრმა ტრავმას. როდესაც 
საქართველომ პროდასავლური პოლიტიკა მიიღო, მისი ურთიერთობა რუსეთთან გაუარესდა და 
მასთან მარტო დარჩა.78 „ეს იყო მსხვერპლის ბრალი: აგრესორი არ უნდა გამოეწვია“, - ამტკიცებს 
საქართველოს მმართველი ფრაქცია. სწორედ ამ მიზეზით, საქართველო მხოლოდ ნაწილობრივ 
შეუერთდა რუსეთის წინააღმდეგ სანქციებს, უარს აცხადებდა უკრაინისთვის იარაღის მიწოდებაზე 
და რეგულარულად აკრიტიკებდა მის ხელმძღვანელობას. რუსეთის დამშვიდების მცდელობით, 
პუტინის არგაღიზიანებით, პუტინის საგარეო პოლიტიკის მოთხოვნებთან შესაბამისობით, 
საქართველომ შესაძლოა, შეამციროს რუსეთის მორიგი თავდასხმის რისკი. თუმცა ყოველგვარი 
ოპოზიციის თავიდან მოშორების მცდელობით და დასავლეთისგან დისტანცირებით ის ბლოკავს 
საკუთარ ევროპულ მომავალს, რაც შეიძლება იყოს ერთადერთი გრძელვადიანი გარანტია 
კრემლის აგრესიული მიდრეკილებების წინააღმდეგ.

თითქმის სამი ათეული წელია ქართველ ხალხს აქვს ძალიან ძლიერი პროდასავლური 
ორიენტაცია. თუმცა, ბოლო წლებში და განსაკუთრებით, უკრაინაში ომის დაწყების შემდეგ, 
საქართველოს ხელისუფლების რიტორიკა და იდეოლოგია აშკარა შეესაბამება კრემლის 
მიდგომას.79 საქართველოს ზუსტად გადმოაქვს რუსეთის „სუვერენული დემოკრატიის“ 
იდეოლოგია და ახდენს მედიის ცენზურას, პროდასავლურ არასამთავრობო ორგანიზაციებს 
მტრებად თვლის და სასამართლოებს ართმევს დამოუკიდებლობას. ეს ყველაფერი მას ევროპას 
აშორებს და  აახლოებს რუსეთთან.

საქართველოს მმართველი პარტია  ორ სკამზე  ცდილობს დაჯდომას. მისი მთავარი მიზანია, 
შეინარჩუნოს და მაქსიმალურად გაზარდოს საკუთარი ძალაუფლება. თუმცა, ძალაუფლების 
მონაცვლეობის პრინციპის უარყოფით და დემოკრატიული ინსტიტუტების განადგურებით, 
დასავლურ საზოგადოებაში ინტეგრაცია შეუძლებელია. ხელისუფლებაში ხანგრძლივად 
დარჩენის სტრატეგია უფრო მეტად შეეფერება პუტინთან მეგობრობას. როგორც ჩანს, 
„ქართულ ოცნებას“ სურს, შეაჩეროს ურთიერთობა ევროპასა და აშშ-სთან, რათა განაგრძოს 
რუსეთთან შემდგომი დაახლოება. 2000-იანი წლების დასასრულის და 2010-იანების დასაწყისის 
რუსეთის ლიდერების მსგავსად, ქართველ პოლიტიკოსებსაც სურთ დასავლეთში ფულის შენახვა, 
შვილების განათლება და უძრავი ქონების ფლობა. თუმცა, ამავდროულად უნდათ ისეთი თამაშის 
წესები, რომლებიც  შეუნარჩუნებს ძალაუფლებას.

76 https://sova.news/2023/04/24/fantomnye-boli-gruzinskoj-mechty-vtoroj-front-i-propaganda/ (რუსულ ენაზე)
77 https://civil.ge/archives/531259 
78 https://carnegieendowment.org/politika/89485 (რუსულ ენაზე)
79 https://jamestown.org/program/russian-praise-and-transatlantic-criticism-underline-growing-anti-western-
sentiment-among-georgias-elite/ 

ავტოკრატია რუსეთსა და საქართველოში: მსგავსება და 
განსხვავება

რუსეთსა და საქართველოში ავტოკრატია გარკვეულწილად ჰგავს ერთმანეთს და კიდეც 
განსხვავდება. ამ ნაწილში ზოგიერთ მათგანს შევაჯამებთ.

რუსეთის მსგავსად, საქართველოც  პერსონალიზებულ რეჟიმს ავითარებს: ქვეყანაში 
გადაწყვეტილებებს  ერთი ადამიანი იღებს. თუმცა, რუსეთისგან განსხვავებით, მას არა აქვს 
ოფიციალური უფლებამოსილება, არ არის პროფესიონალი პოლიტიკოსი, ძლიერი ლიდერი და 
ახლოსაც კი ვერ მივა პუტინის ძალაუფლების წყურვილთან. 

რუსეთის მსგავსად, ლიდერი სამთავრობო პოსტებზე ნიშნავს თავის ხალხს, აკონტროლებს 
სასამართლო სისტემას, ახდენს ოპოზიციის მარგინალიზებას და ებრძვის დამოუკიდებელ 
მედიას და არასამთავრობო ორგანიზაციებს. თუმცა, რუსეთისგან განსხვავებით, ეს ბრძოლა 
არ დასრულებულა: სასამართლოები ხელისუფლების კონტროლს ექვემდებარება, მაგრამ 
არასამთავრობო ორგანიზაციები და მედია, რომლებიც ხელისუფლებას ეწინააღმდეგებიან, 
აგრძელებენ მუშაობას. 

ისევე, როგორც რუსეთში, ხელისუფლება ფარულად მიმართავს „ამომრჩეველთა მოსყიდვას“ 
(600,000 ამომრჩევლისთვის ვალების პატიება), ზეწოლას ახდენს საბიუჯეტო ორგანიზაციების 
თანამშრომლებზე და სავარაუდოდ, ხელოვნურად ზრდის ამომრჩეველთა რაოდენობას (რაც 
იძლევა ხმების საჭირო კანდიდატებზე გადანაწილების საშუალებას).80  რუსეთისგან განსხვავებით, 
საქართველოში კვლავ აქტიურობენ ოპოზიციონერი პოლიტიკოსები და ოპოზიციური პარტიები. 
მათი საერთო მხარდაჭერის დონე ბევრად არ ჩამოუვარდება მმართველი პარტიისას.

რუსეთის მსგავსად, საქართველოს ხელისუფლება დასავლეთის დემონიზებას ახდენს და 
აცხადებს, რომ ის მოქმედებს სუვერენული საქართველოს ინტერესების წინააღმდეგ. თუმცა 
ევროკავშირისა და ნატოს სტრუქტურებში ინტეგრაციის იდეას  იმდენად დიდი მხარდაჭერა 
აქვს, რომ ხელისუფლება ღიად ვერ ტოვებს გლობალურ ინსტიტუტებს. ამიტომ ისინი კმაყოფილი 
არიან იმით, რომ  ამ ინსტიტუტებში ქვეყნის შემდგომ ინტეგრაციას აფერხებენ. პარალელურად, 
თანდათან აახლოებენ საქართველოსა და რუსეთს: აძლიერებენ ორმხრივ ვაჭრობას, აახლოებენ 
საგარეო პოლიტიკას და პოლიტიკურ სისტემებს. 

80 https://shorturl.at/isCG4, https://www.forbes.ru/biznes/367901-mertvye-dushi-v-gruzii-vozmozhny-falsifika-
cii-na-vyborah-prezidenta, https://www.currenttime.tv/a/georgia-crisis/30926472.html  (რუსულ ენაზე), https://
civil.ge/archives/501659

4. momavlis scenarebi

ცვლადები

საქართველო პატარა და სუსტი სახელმწიფოა. პირველი განსაზღვრება ეხება ტერიტორიას 
(დაახლოებით 55 ათასი კვადრატული კილომეტრი ოკუპირებული ტერიტორიების გარეშე); 
მშპ-ს (25 მილიარდი აშშ დოლარი - ერთ სულ მოსახლეზე 6700 აშშ დოლარი81); მოსახლეობას 
(დაახლოებით 3,5 მილიონი). სისუსტეს განაპირობებს ის, რომ საქართველო ვერ აკონტროლებს 
თავის საერთაშორისოდ აღიარებულ საზღვრებს და როგორც მიმდინარე მოვლენები ცხადყოფს, 
მთავრობასა და მოსახლეობის უმრავლესობას შორის არ არსებობს კონსენსუსი ძირითადი 
ღირებულებების ან საგარეო პოლიტიკური ორიენტაციის თაობაზე. საქართველოს აქვს ბევრად 
უფრო ხანგრძლივი ავტორიტარული მმართველობის ისტორია, ვიდრე დემოკრატიული ან თუნდაც 
ანარქიული; ჰყავს აქტიური სამოქალაქო საზოგადოების ორგანიზაციები; ქართველ სტუდენტებს 
დასავლეთის ცნობილ უნივერსიტეტებში სწავლის მზარდი შესაძლებლობა აქვთ. თუმცა 
ეკონომიკური უთანასწორობა (ყველაზე მაღალი ევროკავშირის აღმოსავლეთის პარტნიორობის 
ქვეყნებში; პოლიტიკისა და მართვის საკონსულტაციო ჯგუფი (PMCG)82), სხვა ზემოთ აღნიშნულ 
პრობლემებთან ერთად, ქვეყანაში ქმნის სამოქალაქო საზოგადოების კეთილდღეობისა და 
თავისუფალი ეკონომიკის განვითარებისათვის არახელსაყრელ ნიადაგს.

არსებობს კიდევ ორი შემაშფოთებელი ტენდენცია საქართველოში დემოკრატიისა და ღია 
საზოგადოების განვითარებისთვის: მაღალი ნდობა საქართველოს მართლმადიდებლური 
ეკლესიის მიმართ, რომელსაც  სულ მცირე, ამბივალენტური დამოკიდებულება აქვს 
ტოლერანტობის, გლობალიზაციისა და საერთაშორისო ინტეგრაციული ტენდენციებისადმი; 
განათლების დაბალი ხარისხი საქართველოში: „იუნისეფის“ შეფასებით, 15 წლის ქართველი 
მოსწავლეების ორი მესამედი ვერ აკმაყოფილებს საბაზისო სტანდარტებს კითხვაში, 
მეცნიერებასა და მათემატიკაში („იუნისეფი“ თითოეული ბავშვისთვის,  საქართველო).83 ეს 
გვაფიქრებინებს, რომ საქართველოს ევროკავშირში ინტეგრაციის მხარდაჭერის მაღალი 
მაჩვენებელი უფრო მეტად განპირობებულია უსაფრთხოების ძიების პრაგმატული მიდგომით და 
სტერეოტიპული აზროვნებით, ვიდრე ინფორმირებული და რეფლექსიური არჩევანით. მსგავსი 
კონტექსტი საქართველოს ევროპეიზაციას არამყარ ნიადაგზე დაფუძნებულს და ალტერნატივის 
შემთხვევაში, ცვლილებებისადმი მიდრეკილს ხდის. ანტიევროპული პოლიტიკური დაჯგუფებების 
ბოლოდროინდელი გააქტიურება და ევროპული ინსტიტუტების შესახებ ხელისუფლების 
წარმომადგენელთა კრიტიკული განცხადებები (პირველ რიგში, ევროპარლამენტის კრიტიკა) ამ 
ნიადაგის გამოცდად და შემდგომ რყევად შეიძლება ჩაითვალოს.

თუმცა საქართველოსთვის დამახასიათებელი სისტემური ხარვეზების მიუხედავად, ეს 
ქვეყანას  ევროპისგან იზოლაციის საფრთხეს არ უქმნის. ისეთი ფაქტორები, როგორიცაა 
აქტიური მედიის, არასამთავრობო ორგანიზაციებისა და პროევროპული ოპოზიციის არსებობა, 
აგრეთვე, ქართული საზოგადოების რუსეთთან პოლიტიკური კავშირისადმი ტრადიციულად 
მტრული დამოკიდებულება, საქართველოს ხელისუფლებას აიძულებს, იფრთხილოს და არ 
შეცვალოს საგარეო ორიენტაცია. ევროპის, ისევე, როგორც აშშ-ის ძლიერი წარმომადგენლობა 
საქართველოში, განვითარების მისიების, პროექტების, დიპლომატიური ქსელების მეშვეობით, 
ასევე არის ფაქტორი, რომ მთავრობამ საკუთარი ნაბიჯები ყურადღებით აწონ-დაწონოს.

    

4.14.1

81 https://www.geostat.ge/en/modules/categories/23/gross-domestic-product-gdp 
82 https://pmcg-i.com/publication/issue-130-poverty-in-georgia-2010-2020/
83 https://www.unicef.org/georgia/general-education#:~:text=The%20low%20quality%20of%20education,in%20
reading%2C%20science%20and%20mathematics.

ნეგატიური, პოზიტიური და რეალისტური სცენარები

იქმნება შთაბეჭდილება, რომ საქართველოს ხელისუფლებას არ სურს, საერთოდ შეწყვიტოს 
კომუნიკაცია დასავლეთთან და ცდილობს: ა) არ გააღიზიანოს რუსეთი; ბ) დარჩეს 
ხელისუფლებაში განუსაზღვრელი ვადით, რაც სულ უფრო რთული ხდება კრიტიკული 
მედიისა და არჩევნების მონიტორინგის ეფექტიანი ინსტრუმენტების მქონე არასამთავრობო 
ორგანიზაციების დასუსტება-დაშინების გარეშე. ხელისუფლებას იმედი აქვს, რომ თუ 
მოახერხებს კრიტიკული ხმების ჩახშობას და ხალხის მასობრივი საპროტესტო გამოსვლების 
თავიდან აცილებას, ევროკავშირი ნაკლებად კრიტიკული გახდება და საქართველოს ცუდი 
დემოკრატიული სურათიდან  მის გეოპოლიტიკურ და გეოეკონომიკურ პოტენციალზე გადაიტანს 
ყურადღებას. აქედან გამომდინარე, „ქართული ოცნება“ შეიძლება არ არის მხოლოდ ღიად 
და ჭეშმარიტად პრორუსული ძალა: მაგრამ ის ნამდვილადაა საკუთარი თავის მომხრე, გარე 
სამყაროსთან აზერბაიჯანის მსგავსი ურთიერთობების განვითარების იმედით. თუმცა ასეთი 
განწყობა მას საბოლოოდ, რუსეთის გავლენისადმი მგრძნობიარეს ხდის: მსგავსი პოლიტიკით 
„ქართული ოცნება“, ნებით თუ უნებლიეთ, აშენებს სისტემას, რომელიც  რუსეთის „სუვერენულ 
დემოკრატიას“ ჰგავს.

ზოგადად, პატარა და სუსტ საქართველოში განვითარებული მოვლენები მნიშვნელოვნადაა 
დამოკიდებული ძალთა რეგიონულ ბალანსზე. თუ უკრაინაში ომი გაჭიანურდება, ანდა რუსეთის 
რეჟიმი ასე თუ ისე, შეძლებს სახის შენარჩუნებას და  მისი რეგიონული გავლენებით გადარჩენას, 
საქართველოს ხელისუფლება შეიძლება უფრო რეპრესიული გახდეს ან ჩრდილოელი მეზობლის 
მხარდაჭერა მიიღოს, თუ ამის საჭიროება იქნება. ამ შემთხვევაში, საქართველოს ევროკავშირში 
გაწევრება ამოღებული იქნება დღის წესრიგიდან, ხოლო ბრიუსელის თბილისთან ურთიერთობას 
პირველის მოსკოვთან ურთიერთობის ფუნქცია მიეცემა. ეს იქნება ნეგატიური სცენარი ქართული 
დემოკრატიისა და ევროპეიზაციისთვის მომდევნო წლების განმავლობაში.

პოზიტიური სცენარი არის ის, რითაც მოხდება კანდიდატის სტატუსის მიღება, არჩევნებისთვის 
თანაბარი პირობების შექმნა და საბოლოოდ, ხელისუფლების მშვიდობიანი შეცვლა 
პროევროპული კოალიციით. ამისათვის საჭიროა არა მხოლოდ ყველა პროევროპული ძალის 
ძლიერი და ერთიანი ნება და მათ შორის მუდმივი კოორდინაცია, არამედ, საერთაშორისო 
საზოგადოების აქტიური ჩართულობა პირობითობის პრინციპის აქტიური გამოყენებით 
და ძალაუფლების იმ მფლობელების მიმართ ინდივიდუალური სანქციების დაწესების 
საფრთხით, რომლებიც აფერხებენ დემოკრატიზაციას. უკრაინის ომში რუსეთის მარცხი ამ 
სცენარის განსახორციელებლად გადამწყვეტი ფაქტორი იქნება: ის აუცილებლად გამოიწვევს 
ქართული საზოგადოების ანტიდემოკრატიული, ზოგჯერ აშკარად პრორუსული სეგმენტების 
დემორალიზაციას. ამ შემთხვევაში გამორიცხული არც რიგგარეშე საპარლამენტო არჩევნებია.
ყველაზე რეალური სცენარით, „ქართული ოცნება“ 2024 წლის არჩევნებამდე შეინარჩუნებს 
ძალაუფლებას  და გარკვეული კომპრომისებით მოახერხებს ევროკავშირის წევრობის 
კანდიდატი ქვეყნის სტატუსის მიღებას. თუმცა ამისთვის საჭიროა ევროპული ინსტიტუტების, 
საქართველოს სამოქალაქო საზოგადოებისა და ოპოზიციის ერთობლივი მუშაობა. ასეთი 
კომპრომისი შეიძლება ეფუძნებოდეს დეესკალაციას, რაც გულისხმობს დემონიზაციის 
კამპანიის შეჩერებას, „უცხოური გავლენის აგენტების“ შესახებ კანონის რაიმე ფორმით 
დაბრუნებაზე უარს, სიტყვის თავისუფლების შეზღუდვაზე ფიქრის შეწყვეტას, ნიკა გვარამიას 
ციხიდან გათავისუფლებას და მიხეილ სააკაშვილის საზღვარგარეთ მკურნალობის დაშვებას. 
პრობლემები, როგორიცაა სასამართლოების ხელისუფლებაზე დამოკიდებულება და საარჩევნო 
კომისიებში პროსამთავრობო პირთა  დომინირება, კვლავ იარსებებს,  მაგრამ საერთო 
კონტექსტმა შესაძლოა, ხელი შეუშალოს მომავალ არჩევნებში „ქართული ოცნების“ ცალსახა 
გამარჯვებას. თუ ეს მოხდება, ქართული პოლიტიკა უფრო პლურალისტური გახდება, ვიდრე 
დღესაა.

2023 წლის გაზაფხულზე ჩატარებული გამოკითხვის შედეგები, რომლებიც საერთაშორისო 
რესპუბლიკური ინსტიტუტისა84 და ეროვნულ-დემოკრატიული ინსტიტუტის85 მიერ გამოქვეყნდა, 
ასევე შეიძლება განიმარტოს, როგორც ამ სცენარის განხორციელების  ინდიკატორი: იმის 

4.24.2

4. მ
ო

მ
ავლ

ი
ს  სც

ენ
არ

ები

84 https://www.iri.org/news/iri-georgia-poll-finds-support-for-eu-accession-high-weariness-of-russian-presence-
lack-of-faith-in-political-parties/
85 https://www.ndi.org/sites/default/files/NDI%20Georgia_March%202023%20telephone%20poll_Eng_PUB-
LIC%20VERSION_FINAL_03.05%20%281%29.pdf

https://www.iri.org/news/iri-georgia-poll-finds-support-for-eu-accession-high-weariness-of-russian-presence-lack-of-faith-in-political-parties/
https://www.iri.org/news/iri-georgia-poll-finds-support-for-eu-accession-high-weariness-of-russian-presence-lack-of-faith-in-political-parties/
https://www.ndi.org/sites/default/files/NDI%20Georgia_March%202023%20telephone%20poll_Eng_PUBLIC%20VERSION_FINAL_03.05%20%281%29.pdf
https://www.ndi.org/sites/default/files/NDI%20Georgia_March%202023%20telephone%20poll_Eng_PUBLIC%20VERSION_FINAL_03.05%20%281%29.pdf

მიუხედავად, რომ  მთავრობის პოპულარობა იკლებს და ევროინტეგრაციის მხარდაჭერა კვლავ 
მაღალია, ოპოზიციის რეიტინგი შესამჩნევად დაბალი რჩება, რაც მმართველ ელიტას აძლევს 
ძალაუფლების შენარჩუნების საშუალებას. თუმცა ეს ძალიან რთული იქნება და მოვლენები 
შეიძლება დესტაბილიზაციის სცენარით განვითარდეს, თუ საზოგადოების პროევროპულ 
განწყობას არ გაითვალისწინებენ და მთავრობა რეფორმების/დეესკალაციის დღის წესრიგს არ 
მიიღებს.

EECMD Online

www.eecmd.org

https://eecmd.org/democracy-schools

www.Partiebi.ge |

https://www.facebook.com/EECMD/

twitter.com/eecmd_org

youtube.com/c/eecmd

https://eecmd.org/publication

აღმოსავლეთ ევროპის ცენტრი მრავალპარტიული 

დემოკრატიისათვის (EECMD)

შარაშიძის 7, 0179, თბილისი, საქართველო

ტელ:+995 32 291 56 50/51

ელ.ფოსტა:contact@eecmd.org

EECMD ონლაინ:

http://www.eecmd.org
https://eecmd.org/democracy-schools
http://www.Partiebi.ge
https://www.facebook.com/EECMD/
http://twitter.com/eecmd_org
http://youtube.com/c/eecmd
https://eecmd.org/publication

